Elyo Malaika Aishile Kuli Gne
Kabili No Mulimo Walewe

®)\ Kabili bamunyina limbi. . . Kabili ndemona ifilimba ifingi

ifya kwambwilako panshi pano, kabili fyalayambula ici,
nangu cibe shani. Inshita yonse mwingafwaya ukwishiba fye
ifyo Mupashi wa Mushilo asosele kuli imwe, moneni aba
babwananyina pano abakwete ifi filimba fyakwambwilako,
kabili balabwekeshapo ukufilisha mpaka ukuyapwisha, kuti
mwaumfwa umulandu wenu filya fine. Kabili lolesheni no
kumona nga cakuti tacakacitike filya fine fye Wasosele,
mwamona. Ilyo mwaumfwa wasosa “EFYO ASOSA
SHIKULU, ‘Icintu cimo, atemwa ici cili muli iyi nshila,’”
atemwa cifwailisheni fye no kumona nga cakuti nacilungama
atemwa iyo. Mwamona? Lyonse ciba muli ilya nshila.

Nomba, pafya kunuma fye finono...Kabili ndi fye
uwansansa muno bushiku pakuti tuli fye abanono muno. Tuli
fye abamu mushi umo, bushe tatuli? Tapali nangu umo
uwamuli ifwe umweni. Tatu...Kuti nabomfya fye insoselo
yandi iya ci Kentucky kabili ndeumfwa fye ndi ku mwesu
nomba, pantu tuli-tuli fye. . .Kabili nshilesusha pali Kentucky
nomba, nga pali umo muno uufumine ku Kentucky. Bushe pali
umo muno uufumine ku Kentucky? Imyeni ukuboko. Sosa!
Ningile ukumfwa ndi fye pa mwesu, bushe nshilingile? Ici cili
bwino sana.

Bamayo balecita amakwebo ya ng’anda umwakusendama
abantu. Kabili nalileko ubushiku bumo ukuya mona. . . Kabili
ibumba lya baume lyaleikala kulya, kabili ne tebulo, ilikulu
ilitali lyali mulya. Kabili natile, “Nibanga muno abafuma ku
Kentucky, iminineni.” Bonse baliminine. Kabili naile ku
lukuta lilya mu bushiku, ku lukuta Iwandi, kabili natile,
“Nibanga muno abafuma ku Kentucky?” Bonse baliminine.
Eico kuti nasosa, “Cisuma, ici cisuma sana.” Bamishoni
nababomba umulimo uusuma, eico-eico natotela sana pali ici.

Nomba, mwi Buku lya bena Roma, icipandwa ca 11 kabili
na vesi ya 28. Umfwikisheni nomba ukubelenga kwe Lembo.

Kumbila nsuma yena, balwani pa mulandu wa imwe:
lelo ku kusala, batemwikwa pa mu...mulandu wa
fikolwe.

Pantu ifyabupe no bwite bwakwa Lesa tafyaba na
kulapila.

Natupepe. Shikulu, twafwilisheni nomba muno bushiku
ilyo tuleisa kuli ici no mu cinshi, ne mitima yesu yonse, mu
bufuma cumi, niku bukata Bwenu fye ifi fintu filesoswa.
Kabili ngafwilisheni, Shikulu, kabili bikeni fye mu mano
yandi ifintu fye ningile ukusosa kabili no bwingi bwa
fyakusosa. Munjiminike ilyo inshita Yenu yafika. Ndelomba
ukuti umutima onse walapokelela ifi fintu ku kwafwilisha
abalwele na babulilwe muli ili bumba. Pantu nalombela mwi
Shina lyakwa Yesu Kristu. Ameni.

Nomba, ndefwaya ukupalamina kuli ili sambililo ilyo tuli
abanono. Kabili-kabili nalaesha ukukana muteka inshita iitali,
nalabika inkoloko yandi apa kabili ndeesha na maka yandi
ukuti mufumye pa nshita iyalinga pakuti mukabwele na mailo
bushiku. Nomba, mube mu mapepo. Nshishibe umulumendo
nga napela amakadi. Nshacimwipusha nga na... Kabili nga
tabacitile atemwa balicita atemwa tabacitile, te mulandu.
Natukwata amakadi muno nalyo line nga cakuti twalaita
bamo. Eico, nga teifyo, cinshi, twalamona fye ifyo Mupashi wa
Mushilo alasosa.

Nomba, umfwikisheni...Nomba, ici kuti pa kubo kuti
ine...Tuli fye abanono muno, ni nshita iisuma iyakusosa ici,
pantu ci-cilekuma pa bumi bwa buntu bwandi. Kabili uyu e
mulandu na cibelengela ili Lembo muno bushiku, pakuti
nalimo kuti mwamona ukuti ifya bupe no bwite te cintu ico
umuntu enga bombela.

Paulo mu kulanda pano , atile, “Aba Yuda, mu Lubuuto
Iwa Mbila nsuma, balipofushiwe kabili no kufuma kuli Lesa,
ukuti, pa mulandu wa ifwe.” Lelo vesi iyilekonka iyi, yatila,
“Israele onse akapusuka.” Israele onse akapusuka.
Ukulingana no kusala, Lesa Tata Alibatemwa kabili
abapofwishe ukuti ifwe fwe Bena fyalo tukwatilemo incende,
nomba iya kulapila, ukuti ukupitila muli Abraham,
Ababufyashi bwakwe kutibapala isonde lyonse ukupitila mu
Cebo Cakwe. Mwamona ifyo ukusansama kwakwa Lesa
kwaba? Icebo Cakwe efyo cilingile ukuba. Teti Abe fye icintu
cimbi. Kabili nomba ifwe, uku. . .Lesa Alitusala; Alisala aba
Yuda; kabili Ali. ..

Ifi fyonse kwishibila kabela ukwakwa Lesa. Ilyo Alandile
pali bena ifyo cikaba, Alicishibile limo. Nomba, Lesa, pakuti
abe Lesa, pa kutendeka Ali no kwishiba impela atemwa Tali ni
Lesa wakwishibila libela. Lesa tafwaya ukuti uuli onse
engonaika. Awe nakalya! Tafwaya nangu umo ukonaika. Lelo
pa kutendeka kwa ntendekelo ya nshiku, icalo, Lesa Alishibe
bwino bwino abakapusuka na bashakapusuke. Talefwaya
ukuti abantu balube, “Te bufwayo Bwakwe ukuti onse
engaluba, lelo bufwayo Bwakwe ukuti onse apusushiwe,” lelo
Alishibe ukufuma pa kutendeka abengaba na bashingaba. Uyu

e mulandu Engalandila libela, “Ici cintu cikacitika. Cilya cintu
cikacitika,” atemwa, “Ici cikaba cilya. Uyu muntu akaba mu
musango ulya.” Mwamona?

Kuti Aishibila kabela pantu Aba uwakwishibila libela. Nga
mwaishiba ifyo cipilibula, ico cili fye, “tapaba nangu cimo ico
Taishiba.” Mwamona, Alishiba. Cisuma, tapaba nangu cimo
ilyo takulaba inshita, kabili panuma ilyo takwakabe inshita na
kabili, mwamona, nalyo line Ena alishibe fyonse. Fyonse fye
fyaba mu mano Yakwe. Kabili nge fyo Paulo asosele mu bena
Roma, mu cipandwa ca 8 kabili na 9, “Nga cinshi acili alepelelo
mulandu?” Eico tulemona ukuti, lelo Lesa. . .

Kwati kushimikila Imbila nsuma. Umo atile, “Munyina
Branham, bushe walicetekela Ico?”

Natile, “Mona.”

Atile, “Ulingile ukuba Calvanist.” [Lisambilisho lyakuti
ipusukilo ni nkumbu shakwa Lesa-Kelula.]

Natile, “Nine Calvanist ilyo lyonse calvanist yaba muli
Baibele.”

Nomba, kwaliba umusambo ku Cimuti, uyo e Calvanism,
lelo kwaba ne misambo naimbi ku Cimuti, nako. Icimuti
cakwata imisambo ukucila pali umo. Alefwaya fye ukucitwala
ukuya mulya mu Kucingililwa ukwa Muyayaya, pa numa ya
kashita waya kulya mu Kupusushiwa kwe sonde lyonse kabili
mwaya ikilila lubali kulya pa ncende imo, takwaba impela kuli
cena. Lelo ilyo mwapwisha na Calvanism, bwekeleni pa mulu
no kutendeka pali Arminianism. Mwamona, pali umusambo
umbi pa Cimuti, kabili umusambo naumbi pa Cimuti, twalilila
fye. Icintu conse pamo capanga Icimuti. Eico nalicetekela
mu-muli. . .muli Calvanism cikulu fye cisangwa mu Malembo.

Kabili nalicetekela ukuti Lesa alishibe lintu umufula we
sonde taulalengwa, asalile ulukuta Lwakwe muli Kristu, kabili
aipeye Kristu ilyo umufula we sonde taulalengwa. Amalembo
efyo yasosa, “Ali mwana wa Mpanga uwakwa Lesa uwaipaiwe
ukufuma ku mufula we sonde.” Mwamona? Kabili Yesu atile
ati Alitwishibe ilyo umufula we sonde taulalengwa, efyo Paulo
asosele, “Ali-Alitwishibe no kutusala muli bumwana ukupitila
muli Yesu Kristu ilyo icalo tacilalengwa. Uyu e Lesa. Uyu e
Shifwe. Mwamona?

Eico mwisakamana, imipeto ileshinguluka fye bwino,
fyonse fye fileisa mu nshita iyalinga. Icintu fye cimo, ni ci, beni
mu nshila. Kabili ulu elu-elubali ulusuma kuli cena, lyena
muleishiba ifya kubomba ilyo mulefika mu nshila.

Nomba, moneni nomba, “Ifya bupe no bwite ukwabula
ukulapila,” iyi enshila fye iyo ninga-ninga tantika ubwite
bwandi muli Shikulu ukulingana na Malembo. Kabili
ukusubila ukuti ndi ne fibusa muno bushiku abo abali no



56 ICEBO ICALANDWA

kwiluka bwino ici no kukana tontonkanya ukuti ni pa lwandi,
lelo ukutila mwingakwata ukwiluka kabili no kwishiba fye
ifyo-ifyo Shikulu asosa ukuti Ali no kucita, kabili no kusanga
cimo cileenda kabili elyo no ku cikonka.

Nomba, mukutendeka, icintu ca ntanshi ico ningatala
ukwibukisha cimonwa. Icintu ca kubalilapo ico ningebukisha
mu mano yandi cimonwa ico Shikulu ampele. Kabili ico yali
iingi, imyaka iingi iyapitapo. Nali umulumendo umunono.
Kabili nakwete ilibwe mu kuboko kwandi.

Nomba, munjeleleko, kuti naibukisha ilyo nalefwala
indeleshi iitali. Nshishibe nga cakuti imwe (imwe bonse) muli
abakalamba ku kwibukisha ifyo abalumendo abanono
balefwala indeleshi ishitali. Nibanga muno abaleibukisha lintu
abaice balefwala, eeh, indeleshi ishitali? Cisuma, kuti
naibukisha, mu kayanda kandi akanono aka kale kulya kuntu
twaleikala, naleyamfula panshi. Kabili cali umuntu umo,
nshishibe nga ali ni nani, aliingile. Kabili ba Mayo
balipombele akanono- akasalu akanono aka blue mu ndeleshi
yandi. Kabili e lintu nalesambilila fye ukwenda. Kabili
naleamfula fye lilya, kabili naingishe umunwe wandi mu
menshi makasa ayali pa nkasa shabo, kabili nalelya amenshi
makasa ukufuma ku lukasa lwabo nabeminina mu pepi no
mulilo, ukonta. Ndeibukisha ba mayo ukunsukanya pali ici.

Kabili elyo icintu cimbi ndeibukisha, cali nalimo pa numa
ya myaka ibili, nali ne libwe ilinono. Kabili ici kuti canenga
nalimo ukuba ne myaka yakufyalwa itatu, kabili no mwaice
wandi umwaume ena kuti ali fye nalimo mupepi ne myaka ibili.
Kabili eko twali kulya ku numa ya lubansa, uko kwali fye
ulubansa ulwa kale ulunono uko baleleta inkuni no kupandula
inkuni. Ni banga baleibukisha shilya inshiku lintu mwalesenda
inkuni ku numa ya lubansa noku shipandula? Cinshi mfwalile
na tai ne lelo mu bushiku? Ine-ndeumfwa ndi pa mwesu.

Elyo ba. . .kunse ku lubansa lwa kale mwaliko umusambo
unono uwaile mukati mulya, wafumine ku kamfukumfuku.
Twakwete ulukombo lwa kale kulya pa kafukauka ulo
twaletapwilako amenshi kabili no kuyabika mu mbeketi ya
kale, mu mbeketi ya cedar wa kale, no kuyaleta.

Ndeibukisha inshita ya kulekelesha namwene uwacepesha,
mama wandi umukote lintu talafwa, ali ne myaka ya kufyalwa
umwanda umo ne kumi limo. Kabili ilyo afwile, nalimubulile
mu maboko yandi no kumwikatilila nge fi ilyo talafwa. Abikile
amaboko yakwe uku nkumbata, kabili atile, “Lesa apale
umweo obe, mutemwikwa, nomba kabili no muyayaya,” ilyo
afwile.

Kabili nshishibe na mayo nga likwetepo i-insapato
shakwe, mu bumi bwakwe. Kabili ndeibukisha ukumumona,
kabili nelyo nali umulumendo naleya kulya mu kubamona, cila

nshita ya lucelo kuti aima, ukwabule nsapato, no kupita mulya
mu menshi makasa ukufika ku kafukauka, ayatapa amenshi
mu mbeketi no kubwela, amakasa yakwe mulya mwine fye.
Eico tacimucena imwe, alikele ukufika umwanda umo ne kumi
limo. Eico (Eeh, mukwai) ali uwakalabana, sana sana, nao.

Eico nomba ndeibukisha ali no kunjeba pa tumabwe
twaemba utwa batata uto baleyangasha ilyo bali abalumendo.
“Kabili naulya muntu umukote,” Natontonkenye, “ali no
kufika shani palya pa muputule uwapa mulu?” Akayanda
akanono, akafipinda fibili, kabili kakwete umuputule wa pa
mulu palya. Kabili baputwile utumiti tubili, uto bapangileko
umutanto, uwakuilako pa mulu. Cisuma, kuti
natontonkanya. . .

Cisuma, nomba, atile, “Nomba, pa numa ya cakulya ca
cungulo nalakweba, nalakulanga utumabwe twaemba
utwabulungana utwaba-utwaba wiso.”

Kabili natile, “Cili fye bwino.”

Eico ali no kuyalangisha kuli ine, mu mbokoshi ya cela pa
muputule wapa mulu epo abikile ifipe fwakwe nge fyo abakote
bacita. Kabili natontonkenye,” Musangonshi mu calo uo ulya
umupina umukote enganina pali ulya mutanto?” Eico naile
lubali kulya kabili natile, “Mama,” natile, “nomba, lolela, we
mutemwikwa, nalanina palya pa mulu no kukwafwa.”

Atile, “Selako,” Aile alenina ulya mutanto nga kapale.
Atile, “Cisuma, isa kuno!”

Kabili natile, “Cili fye bwino, Mama.”

Natontonkenye, “Yangu, iyee, nga kuti naba fye nga filya,
amaka ayafule fi muli ine lelo pa myaka ya kufyalwa
umwanda umo ne kumi limo!”

Nomba, elyo ndeibukisha ukuba pali aka akafukauka
akanono aka kale, kabili nakwete ilibwe kabili naleliposa
panshi nge fi, mu matipa, ukwesha ukulangisha umwaice
wandi umwaume amaka ayo nakwete. Kabili pali akoni
akaikele pa mulu mu cimuti kabili kalelila fye,
ukulaenda-enda, ka robin akanono akakote atemwa icintu
cimo. Kabili, ka robin akanono, natontonkenye ukuti alandile
kuli ine. Kabili nalipilibwike no kukutika, kabili akoni
kalipupwike kaya, kabili Ishiwi lyatile, “Uli no kwikala
inshita iyitali iyabumi bobe mupepi no musumba uwitwa New
Albany.”

Kulya ma mailoshi yatatu ukufuma uko na kushiwe.
Nalile, panuma ya mwaka umo, kuncende, ukwabula
ukukwatapo ne tontonkanyo ilya kuya... New Albany.
Ukupita mu bumi, ifyo filya fintu. . .

Nomba, moneni, abantu bandi tabali bakapepa. Batata na
bamayo tabaleya ku calici. Pakubala, bali niba Katolika.

Umwipwa wandi umunono uwikele muno pa ncende imo
muno bushiku, ndeelenganya, nshishibe. Mushilikale.
Ndemupepelako. Ena umwine ni Katolika, acili ni Katolika.
Kabili mailo mu cungulo lintu ali kuno, ali mwene filya fintu
ifya kwa Lesa, ilyo aiminine kulya kwine ku ntanshi. Atile,
naiminina kulya, kabili atile, “Yama Bill?” Ali ku fyalo
ukuciluka bemba inshita ntali, atile, “Ilyo namwene cilya...”
Atile, “Cilya-cilya tacicitika mu lukuta lwa Katolika.” Atile,
“Ukuti. . .Nde-ndecetekela, Yama Bill, naulungika,” atile.

Kabili eico natile, “We mutemwikwa, te ine ulungike, ni
Ena ewalungika. Mwamona, Ena ewalungika.” Kabili eico
atile ena...Natile, “Nomba, nshilekwipusha ukucita nangu
cimo, Melvin, lelo bombelafye Shikulu Yesu Kristu no mutima
obe onse. Kabiye konse uko ulefwaya ukuya. Lelo ushininkishe
ukutila mu mutima obe ukuti Yesu Kristu nafyalwa cipya
cipya, wamona, mu mutima obe. Elyo ukaye ku lukuta lonse
ulo ulefwaya panuma ya ico.”

Nomba, lelo abantu abaliko ilyo nshilabako bali niba
Katolika. Batata bali bena Irish kabili bamayo bali bena Irish.
Ubupusano fye ubwabapo mu mulopa waci Irish, ba mama bali
ba Cherokee Indian. Ba mayo ba bafye nalimo ukufuma mu
mitundu ibili. Kabili eico nomba ine. . .kuli ine, cakuli ine. . .
inkulo yesu, panuma yacitatu yalipwililila. Lelo ico ecabafye
ubupusano pakukanaba umupwilapo umwina Irish, Harvey
kabili na Branham yali e shina. Kabili kunuma yaici kwali
Lyons, icili naino ine nshita Irish. Kabili elyo bonse bali niba
Katolika. Lelo ine, tatwakwete ukufundwa kwa bukapepa
nangu ukusambilishiwa nakalya, nga abana.

Lelo filya ifyabupe, filya ifimonwa, nalemona ifimonwa
nalilya line umusango umo wine nge fyo ncita naino ine nshita,
ico cishinka, pantu ifyabupe no bwite tapaba ukulapila.
Kwishibila kabela kwakwa Lesa, Lesa ukucita icintu cimo.
Munshila ya mu bumi naletina ukusosapo icili conse pali cena.

Mwalibelenga ilyashi lyandi mu kali buku akanono aketwa
Yesu Kristu cimo cine Mailo, Ilelo, no Muyayaya.
Ndetontonkanya caba mu mabuku yamo, aya yambi. Bushe
cishinka ico, Gene? Bushe cili muli ili, ilya lyonse-ibuku lya
lyonse, mwi-mwi buku tukwete nomba? Bushe ni, Ilyashi lya
Bumi? Ndetontonkanya elyo. Elyo twa-twakwete. . .Bushe ico
tecibi? Amabuku fye ayandi, kabili nshatala yabelenga ne
mwine. Lelo kwaliba umo uyalemba, eico kanshi kwaba fye
cimo basenda mukulongana. Nalipita muli cilya, eico
ndelolekesha ku cintu cimbi lyonse ku kucitika. Eico, kanshi,
yaba fye bwino, nalibelenga ifipuutulwa fyayako nomba, apa
na palya, nga nakwata fye inshita.

Kabili nomba, te mulandu, ngo-ngo mulumendo umunono,
mwaliishiba icimonwa ifyo calandile kuli ine, nali ne myaka

yakufyalwa nalimo cine lubali, Atile, “Wilanwa nangu
ukupeepa atemwa ukubifya umubili obe mu musango uuli
onse, kukaba umulimo kuli iwe uwakucita ilyo ukaba
umukalamba.” Kabili mwalyumfwa ici ukulandwa mwi buku.
Cisuma, cishinka ico. Lyonse calecitika fye.

Ilyo naishileba kapyunga, cisuma, elyo ca-elyo catendeke
ukulacitika inshita fye yonse.

Kabili ine munshita ya bushiku bumo namwene
Shikulwifwe Yesu. Ndesosa ici ne nsambu, ndecetekela,
ukufuma ku Mupashi wa Mushilo. Malaika wakwa Shikulu
uyo uwisa te Shikulu Yesu. Tamoneka nga Ena mu cimonwa
cimo cine. Pantu, icimonwa namwene icakwa Shikulu Yesu,
Ali Umwaume umunono. Tali... Nali mulya mwibala,
ukupepelako batata. Kabili naishile bwela kabili naile
mukulala, kabili bulya bushiku naloleshe pali wene kabili
ine-natile, “Mwe Lesa, bapususheni!”

Bamayo bali abapusushiwa kale kabili nali ba batishe.
Elyo natontonkenye, “Owe!” Batata balanwa sana, kabili
natontonkenye, “Nga cakuti nabalenga fye ukusumina Shikulu
Yesu!” Nafumine panse, nalile lala pa kabutanda akanono aka
kale panse ku cipinda ca kuntanshi, mupepi ne cibi.

Kabili cimo catile kuli ine, “Iminina.” Kabili naliminine,
naile ndeenda, kabili nabwekele mukati kebala kunuma yandi,
ibala ilya kale ilya tumpusa.

Kabili kulya, ukwiminina te kucila ama feet ikumi limo
ukufuma kuli ine, paiminine Umwaume; nafwala umwingila
uwabuta, umuntu umunono; ali namaboko Yakwe naikumbata
nge fi; umwefu, alemoneka umwipi; imishishi ukufika mwi
samba lya mapeya Yakwe; kabili Alelolesha mu mbali
ukufuma kuli ine, nga filya; icimo ca muntu uwa mutende mu
kumoneka. Lelo nalifililwe ukwiluka ici, ifyo inkasa Shakwe,
lumo kunuma ya kubiye. Kabili umwela walepupa, umwingila
Wakwe waleululuka, utumpusa twalepupa.

Natontonkenye, “Nomba, lolela pali mineti.” Naliisuma ne
mwine. Natile, “Nomba, nshili mu tulo.” Kabili natintile
panshi, nalikontwele akaputulwa akanono ukufuma ku
cimpusa cilya, namwishiba, nasendele kwati kakutonkwelako
mumeno kuli kena. Nakabikile mu kanwa kandi. Nalolekeshe
kunuma ukulola ku ng’anda. Natile, “Awe, naciba mulya
ukupepela batata, kabili Cimo catile isa kuno, kabili pano
naiminina uyu Muntu.”

Natontonkenye, “Ulya alemoneka kwati ni Shikulu Yesu.”
Natontonkenye, “Ndesunguka nga eo?” Alelolekesha fye bwino
bwino, ukutonta fye apo ing’anda yesu yaba nomba. Eico
naliselele ku lubali ulu ukumona nga kuti na Mumona. Kabili
nalemona imbali ya cinso Cakwe nga filya. Lelo Ena...
Napilibukile ku mbali uku lubali kuku Mumona. Kabili natile,

“Uhm!” Taca Museseshe. Kabili natontonkenye, “Ndecetekela
nala Mwita.” Kabili natile, “Yesu.” Kabili lintu Acitile,
Alolekeshe mu mbali nga filya. Ifi e fyonse njibukisha,
Atambike fye amaboko Yakwe.

Takwaba kalenga nangu umo mu calo uwingapenta icikope
Cakwe, imibele ya cinso Cakwe. Icisuma ico namonapo ni cilya
Hofmann alenga umutwe wakwa Kristu ilyo ali amakumi
yatatu na itatu, nalicikwata pa fitabo fyonse kabili na fyonse
mbomfya. Ni pa mulandu wa kutila cilya cimoneka fye nga
cena, kabili eico kanshi. . .nangu ukupalako mupepi, mupepi
fye nge fyo cingaba.

Alemoneka kwati (Umwaume) nga kuti Alanda icalo kuti
capwa, lelo ne citemwiko icingi kabili no luse mpaka kuti
mwa-mwa. . . Nawilile fye ubukupeme. Kabili mu nshita ya
kasuba, naisangile fye ne mwine ukufika pa kutula kwa
kasuba, ilaya lya kufwala pa kulala nalibomba ku filamba,
ilyo naishile mu butuntulu, ukwenda, ukupita mulya mwi bala
lya fimpusa, ku ng’anda.

Naebele ici kuli kapyunga munandi. Atile, “Billy, Ico
cikakulenga iwe ukufulungana.” Atile, “Uyo ni Ciwa.” Atile,
“Wiesha ukuitumpika ne cintu ca musango uyo.” Nali
kapyunga waku Baptist ilya nshita.

Cisuma, naile na ku munandi umbi uwa kale. Naikele
panshi noku mweba pali Cena. “Nomba,” natile, “Munyina,
cinshi ico uletontonkanya pali Cilya?”

Atile, “Cisuma, Billy, nalakweba.” Atile, “Ndecetekela nga
ca kuti kuti waesha ukusunga ubumi bobe, uleshimikila fye
ifyaba mu Baibele umu, inkumbu shakwa Lesa kabili na fimbi,
teti nkonke ku fintu ifyaibela, nge fyo.”

Natile, “Mukwai, nshilepilibula ukukonka icintu icaibela.”
Natile, “Icintu fye cimo ndeesha ukusanga ni fyo efyo ici cili.”

Atile, “Billy, imyaka ya kale balekwata ifyo fintu mu
nkuta. Lelo,” atile, “ilyo abatumwa bapwile, filya fintu
fyapwile pamo nabo.” Kabili atile, “Nomba, icintu cimo fye ico
twakwata ico...umusango uuli onse uwakumona ifyo fintu,”
atile, “fya mipashi, ni ngulu.”

Natile, “O Munyina Mckinney, ulepilibula ico?”

Atile, “Eeh, mukwai.”

Natile, Mwe Lesa, mbeleleni uluse ine!”

Natile, “Ine-ine...Owe, Munyina Mckinney, teti ube-teti
ube na ine capamo mu mapepo ukuti Lesa ekaleka cikacitike
kuli ine? Nawishiba nali Mutemwa kabili nshi-nshilefwaya
ukuluba muli ifi fintu.” Natile, “Upepe na ine.”

Atile, “Ndi no kucita, Munyina Billy.” Kabili eico
twakwete amapepo mulya mwine mu-mulya mwine mu
ng’anda.

Nalipwishe ba kapyunga abengi. Icintu cimo cine caleisa.
Mpaka naleumfwa umwenso ukubepusha, pantu kuti
batontonkanya ukuti nali ciwa. Eico ine-ine nshalefwaya
ukuba filya. Naliishibe mu mutima wandi cimo calicitike.
Nomba, epela, kwali-kwali cimo mu mutima wandi icacitike.
Kabili nshalefwaya ukuba filya, nakalya.

Eico panuma ya myaka iingi, nalyumfwile ubushiku bumo
kulya ku lukuta lwa Ntanshi lwa Baptist uko nali membala
pali ilya nshita, naumfwile umo aletila, “Atile, nga waliile
kulya ku kumfwa balya ba kakunkuluka ba mushilo mu
bushiku mailo.”

Kabili natontonkenye, “Ba kakunkuluka ba mushilo?”
Kabili cibusa wandi, Walt Johnson, kemba we shiwi
ilyatikama, kabili natile, “Cali cinshi ico, Munyina Walt?”

Atile, “Ibumba lya aba ba Pentecost.”
Natile, “Cinshi?”

Atile, “Ba Pentecost!” Atile, “Billy, nga walimweneko
cilya,” Atile, “balekunkuluka panshi ukulatoloka pa
mulu-na-panshi.” Kabili atile, “Batile, ati baletamatama
mufyapala nge ndimi ishishaishibikwa nga teifyo taba-tabali
abapusushiwa.”

Kabili natile, “Inga ico ibelele kwi?”

“Owe,” atile, “ukulongana ukunono ukwa kale mwi tenti
kunse kulya, ku mbali imo iya Louisville.” Atile, “Abantu
abasweshi, ca cine.”

Kabili natile, “Uh-huh.”

Kabili atile, “Kuli na babuta abengi kulya.”
Kabili n—atile, “Bushe balecite fyo nabo?”
Kabili atile, “Ee, ee! Balicicitile, nabo.”

Kabili natile, “Ico cakusekesha, na bantu balaisankanya
mu fintu ifya musango ulya.” Natile, “Cisuma, ndeelenganya
tulingile fye ukukwata ifyo fintu.” Pa mulungu ulucelo,
nshakatale ncilaba. Alelya iciputulwa cacipapa ica uma ice
cuungwa pa mulandu wa kufimbilwa akwete, kabili
ndecimona fye kwati fye ni mailo. Kabili natontonkenye,
“ukutamatama, ukutoloka pa mulu na panshi, ni bukapepa
bwa musango nshi bali no kukwata bumbi?” Kabili eico
ine-natwalilile.

Panuma ya ico, nakumenye umwaume umukote uyu ali
muno mu lukuta nalimo nomba, atemwa aciba kuno ku lukuta,
uwe shina lya John Ryan. Kabili nalimukumenye pa ncende. . .
Umuntu umukote no mwefu uutali kabili no mushishi, kabili
limbi kuti ali muno. Nacitontonkanya afumine ku Benton
Harbor lubali lwa kuno, ku Ng’anda yakwa David.

Kabili balikwete incende mu Louisville. Naleesha
ukusanga aba bantu, kabili baleiita Isukulu lya Bakasesema.
Eico natontonkenye ndi no kuya cimfya no kuyamona ifyo
cilya cali. Cisuma, nshamwenepo nangu umo ukukunkuluka
panshi, lelo balikwete amasambilisho ayeni. Kabili kulya eko
nakumenye uyu mwaume umukote, alinjitile ukuya ku
mwakwe.

Naile pa cuti. Kabili nali kulya ubushiku bumo, kabili
nabwelelemo ku ng’anda yakwe kabili alifuminepo, kabili aile
kumo kulya ku Indianapolis. Atile, “Shikulu alimwita,”
umukashi wakwe.

Natile, “Ulepilibula walileka ulya muntu ukuya nga filya?”

Atile, “Owe, mubomfi wakwa Lesa!” Ulya muntu umukote
umubusu alifwa imilungu iyapitapo inono, naliumfwa. Kabili
aliipeleshe kuli ena. Iyee, e musango wa mukashi
uwakukwata! Ico cishinka. Icalungama atemwa icishilungeme,
ali uwalungama nelyo line! Natile...Cisuma, naliishibe
bena. ..

Nomba ena...Munyina Ryan, bushe uli muno? Talimo
muno. Emo ali ubushiku bumbi, bushe talimo, balumendo?

Cisuma, bekalila fye kuli fyonse bengamona, kabili
takwete nangu cimo icakulya mu ng’anda. Ico cishinka. Kabili
naliikete isabi kulya ku cishiba, atemwa muli bemba, mu
Michigan, kabili nalibwekelemo kulya- kabili nalibwekelemo
kulya ku ncende. Kabili tabakwete amafuta ya nkumba ku
ng’anda, atemwa amafuta ya nama ayasungululwa, aya
kwipikilako isabi. Kabili natile, “Akushile ukwabula nangu
cimo mu ng’anda?”

Atile, “Owe, lelo mubomfi wakwa Lesa, Munyina Bill!”
Atile, “Ena...”

Kabili natontonkenye, “Cisuma, apale umutima obe
uukote. Munyina, ndi no kwiminina nobe.” Ico cishinka.
“Ulatontonkanya sana pa mulume obe, ndi uwaiteyanya
ukuilundako no ku kwiminina pali ico.” Ico cishinka.
Tulefwaya abanakashi abengi aba musango uyu ilelo, kabili na
baume abengi abatontonkanya pa bakashi babo muli ulya
musango. Ico cishinka. Kuti aba America umusuma nga
cakutila abalume na bakashi baikatana pamo nga filya.
Mukulungama atemwa mu cilubo, ikaleni nabo. Teti kube
ukulekana ukwingi.

Eico ifwe-ifwe twaile ku. .. Elyo nalitwalilile. Kabili mu
nshila pa kuya ku ng’anda, cali cintu iceni, naishile ukupita
mulya mu Mishawaka. Kabili namwene utunono-tumotoka
utwa kale utunono nomba, nashiminina pa musebo,
ukwitwa. .. amalembo ayakulu pali shena yatile, “Yesu Eka.”
Natontonkenye, “Cinshi cile... ‘Yesu Eka, cilya cilingile

ukuba bukapepa.” Kabili naile lubali kuno kabili ishi ncinga
pali shena pali, “Yesu Eka.” Cadillacs, isha musango wa T
Fords, fyonse fye, “Yesu Eka” pali shena. Natontonkenye,
“Cisuma, ndesunguka cinshi ici?”

Eico nalicikonkele monse; ukwisa sanga, kwali ukulongana
kwa bukapepa, kulya kwali abantu ikana limo ne myanda
isano ukufika ku makana yabili. Kabili nalyumfwile konse
kulya ukupunda kwabo kabili ukulatoloka pa mulu-na-panshi,
kabili no kulaya fye. Natontonkenye, “Natile, kuno eko
nalamona ifyo ba kakunkuluka wa mushilo baba.”

Eico nali na Ford wandi uwa kale, namwishiba, uyo natile
kuti aenda ama mailoshi amakumi yatatu mu nsa imo, ikumi
nalimo na yasano ukuya wku kabili ikumi limo na yasano ku
mulundu na kwi samba ukw lubali. Eico naliyenseshe ku lubali
lwa mbali imo, ine...ilyo nasangile incende apa kubika,
nalyendele ukubwelela mu musebo. Naileingila, nalolekeshe
monse, kabili uwingeminina aliminine. Nalilolekeshe pa mulu
wa mitwe yabo. Kabili balepunda, no kulatoloka, no kulawa,
kabili no kulacita fimbi. Natontonkenye, “Yangu, uhm, bantu
bamusango shani aba!”

Lelo ilyo naiminine palya inshita iitali, naleumfwilako fye
bwino. “Cilya calemoneka bwino sana. Cisuma, tapali nangu
cimo icalubana na aba bantu. Taba fulungana.” Natendeke
ukulanda kuli bamo, eico bali —bali abantu abasuma. Eico
natile. ..

Cisuma, nomba, kulya ekulongana kumo kwine uko
naileko kabili no kwikala ubushiku bonse lilya mu bushiku,
kabili akasuba aka konkelepo naliya ingilamo. Kabili mwali
ng’'umfwa ukulanda ici mwi lyanshi lya bumi bwandi. Nali
kuntanshi no mwanda umo na makumi yasano, atemwa
bakapyunga imyanda ibili, kabili limbi ukucilapo, kabili
balefwaya onse ukwiminina fye kabili noku sosa uko
bafumine. Kabili natile, “Kashimikila William Branham,
Jeffersonville,” nalikele, “Baptist,” eico, nalikele. Umo umo
ukulanda uko bafumine.

Eico wulucelo ulwakonkelepo ilyo naingile mulya. ..
Nasendeme mwibala ubushiku bonse bulya bushiku, kabili
nacishile ifyakufwala fyandi pakati ka fipuna fibili fya Ford,
namwishiba, kabili Ine-ine. . . itoloshi lya seersucker ilya kale,
na skipa iinono, namwishiba. Eico ulucelo ulwakonkelepo
naile mukulongana, na skipa yandi iinono nimfwala. Nali
ile. ..

Nshakwete lelo ama dollars yatatu, kabili nalishitile
amafuta ayalinga ayakumfisha ku ng’anda. Kabili elyo
ine-nalishitile utuma banshi, utwaikelepo inshiku,
namwishiba, lelo nalifye bwino. Kabili naile ku pompi,

ukuyaitapila amenshi mwitambula, namwishiba, kabili yali
ayasuma sana. FEico nali yayabikila pakashita, kabili
nalikwata icakulya icalucelo.

Nomba, nga nalilya nabo, nomba, balelya imiku ibili mu
kasuba kamo. Lelo nshabikilemo nangu cimo mu musangulo,
eico nsha-nshali no kushintilila pali bena.

Eico kanshi ine - kanshi naile ingila mulya lulya lucelo
kabili natile. . . Ningile fye ukumyeba ulu lubali lwa ici. Kabili
eico naile ingila mulya ulucelo, kabili atile, “Tulefwaya
William Branham, Kashimikila umulumendo ali ku ntanshi
mailo mu bushiku, ni Baptist.” Atile, “Tulemufwaya alete
imbila muno lucelo.” Nalimwene cali no kunkosela sana, lilya
ibumba lya bantu, ine ne Baptist. Eico nakontamike fye
umutwe panshi mu cipuna candi. Nafwele itoloshi lya
seersucker kabili na skipa; kabili, owe, twafwele bushimapepo,
eico... Kabili nalikele ku numa mu cipuna nge fi. Eico
alipwishe imiku ibili nangu itatu. Kabili nalikele panshi na
munyina umusweshi.

Kabili umulandu bakwatile ukulongana ku kapinda ka
Kukulyo, pantu akapatulula kali ku kapinda ka Kuso lilya.
Eco tabakwatile ku kapinda ka ku Kuso.

Eico nalisungwike ifyo ici “Yesu Eka” efyo calepilibula.
Kabili nalitontonkenye, “Apo fye Ali ni Yesu, cili fye bwino.
Eico tacilepanga ubupusano nangu cibe. . .ifyo cili, apo fye cili
ni Ena.”

Eico nalikele palya pa  kashita akanono no
kulabalolekesha, kabili eico balibilikishe imiku ibili atemwa
itatu na imbi. Kabili uyu munyina umusweshi ali ndolekeshe,
atile, “Bushe walimwishiba?” Ine-ine-ine. . .Icilangisho cali
palya. Nshali na kubepa kuli uyu mwaume, nshalefwaya.

Natile, “Mona, munyina. Eeh, nalimwishiba.”
Atile, “Cisuma, kabiye uye muleta.”

Natile, “Cisuma, ine-nalakweba, munyina,” natile, “Nine
wine. Lelo, wamona,” natile, “lolekesha, ine. . .aya amatoloshi
aya seersucker.”

“Kabiye kulya kuntanshi.”

Kabili natile, “Awe, teti njeko kulya ku ntanshi,” natile,
“naya matoloshi kweka, nge fi, neyi skipa iinono.

Atile, “Aba bantu tabasakamana ifyo ufwele.”

Kabili natile, “Cisuma, mona, wiesha ukucilumbula.
Umfwa?” Natile, “Wamona, nimfwala ili toloshi lya
seersucker, nshilefwaya ukuya kulya ku ntanshi.”

Atile, “Uuli onse uwishibe ukubelele William Branham?”
Atile, “Uyu pano! Uyu pano!”



IFYO MALAIKA AISHILE KULI INE KABILI NO MULIMO WAKWE 65

Yangu, yee! Icinso candi calikashike sana, namwishiba;
kabili ukwa bula tai, namwishiba; kabili na skipa iinono iya
kale, namwishiba, kabili iya maboko ayepi kweka nge fi.
Kabili naliile ndeenda ukupita mulya, namatwi yandi
ayakaba. Nshatalile mpalama kuli microphone.

Kabili eico natendeke ukulashimikila kulya, kabili
nabulile ilembo, nshakatale ndabako, “Umuntu wa cuma
ainwine amenso yakwe kumbo, kabili elyo alilile.” Ine, inshita
ishingi, nshimikila utuntu utunono tutatu nga filya, “Iseni
mumone umuntu,” “Bushe iwe naucetekela ici?” Atemwa
“Elyo alilile.” Kabili nalitwalilile ukulanda, “Takwaba
amaluba, elyo kabili alilile. Takwaba ukulongana kwa
mapepo, elyo alilile. Takwaba abana, elyo alilile. Takwaba
inyimbo, kabili elyo alilile.” Elyo nalilile.

Eico panuma lintu capwile, cinshi, iyee, bali fye. . .bonse
fye baishile nshinguluka, ukufwaya nkaye bashimikilako mu
kulongana kwabo. Kabili natontonkenye, “Natile, limbi ndi
kakunkuluka wa mushilo!” Mwamona? Eico natontonkenye,
“Limbi. ..” Mwamona, bali bantu abasuma nganshi.

Kabili nalyendele ukuya kunse kulya. Umwaume nafwala
insapato sha ku cemenamo ing’ombe, ne cisote icikulu ica
bukacema wa ng’ombe, natile, “Niwe ani?”

Atile, “Nine Elder Wa kuti-no-wa kuti ukufuma ku Texas.”

)

Natontonkenye, “Cisuma, cilya camonekele. . .’

Umuntu umbi aishile nafwala akaputula akanono akekata
umubili, namwishiba, baleteyelamo golf, kabili na kalilaya aka
jusi akanono. Atile, “Nine Reverend wa kuti-no-wa kuti
ukufuma ku Florida. Bushe kuti waisa no kwisa kwata...”

Natontonkenye, “Ndeumfwa ndi ku mwesu, mune, muli ili
toloshi lya seersucker kabili neyi skipa. Ifi fili fye bwino.”

Eico, mwaliumfwa ilyashi lya bumi bwandi pali ifyo fintu,
eico nalalekela apa no kumweba fimo ifyo nshatala mwebapo.
Icintuica kubalilapo, ndefwaya ukumwipusha. . . Nga nacicilila
cilya. Nshatala ncilandapo pa cintu bwingi, mu bumi bwandi.
Nga cakutila mwandaya ukuti muli no kuntemwa kabili
mwakulaesha ukuntemwa sana panuma nga nalanda ici nge fyo
ncita ilyo nshilacilanda, imyeni ukuboko kwenu. Cisuma. Ubo
bulayo bwenu, ndi no kumona nga muli no kucite co.

Ukwikala mu kulongana ilya nshita ya bushiku, ilyo
baleimba inyimbo shabo baletota indupi shabo. Kabili kuti
baimba, “Ine...” Lulya lwimbo ulunono, “Ninjishiba cali
Mulopa, ninjishiba cali Mulopa.” Kabili balebutuka ukuya ku
ntanshi kabili ku numa ya mu ncende ya fipuna, kabili na
fyonse, kabili ukulapunda fye no kulalumbanya Shikulu.
Natontonkenye, “Ico cileumfwika bwino sana kuli ine.”
Natendeke. . .

Kabili lyonse balesontelela inshita yonse ku milimo.
Imilimo ya batumwa 2:4, Imilimo ya Batumwa 2:38, Imilimo
10:49, aya yonse. Natontonkenye, “Atile, ayo e Malembo!
Nshatala ncimonapo muli uyu musango.” Lelo, owe, umutima
wandi walikabile, natontonkenye, “Ici cisuma!”
Natontonkenye lyali ibumba lya bakakunkuluka ba mushilo
lintu nabakumenye umuku wakubalilapo, kabili
natontonkenye, “yangu, yee!” Nomba libumba lya
“bamalaika.” Mwamona, nalipilibwile amano yandi bwangu
bwangu.

Eico ulucelo lwakonkelepo lintu Shikulu ampele ilishuko
ilikalamba ilya ku kwata ukulongana, natontonkenye, “Owe,
iyee, ndi no kuba neli bumba lya aba bantu! Lilya lilingile
ukuba umusango uo baleita ba ‘Methodist babilikisha’.
Naileko fye pa ntanshi pa nono,” natontonkenye. “Limbi efyo
caba.” Eico natontonkenye, “Cisuma, ndi. . .Icine nalitemwa
cilya. Owe, paliba cimo pali bena ico natemwa, baliba
abaicefya kabili abasuma.”

Eico icintu cimo ico nshailwike cilya cali kulandila mu
ndimi, cilya calinjikete. Kabili ine...Pali umwaume umo,
ntile, uwaikele kuno kabili no mubiye ulubali lwa kuno, kabili
bali ni ntungulushi she bumba. Uyu kuti aiminina no kulandila
mu ndimi, uyu kuti ailula kabili kuti alanda ifintu palwa
kulongana kabili na fimbi po. Natontonkenye, “Iyee, ningile
ukubelenga cilya!” Eico kanshi, ukubwekeshanya, ukuwila
pali uyu kabili ukubwelela pali ulya; kabili cila umo kuti
alandila mu ndimi, no kwilula. Ulukuta lonse kuti lwalanda,
lelo tacalemoneka kwati ukwilula kwaleisa nga aba baume
babili. Nomba, nalimwene abaikalile mupepi ca pamo,
natontonkenye, “Yangu, yee, bena balingile ukuba ba
Malaika!” Eico ilyo naikele kunuma kulya. . .

Conse ifyo cilya cali (namwishiba) cilya nshailwike,
Caleisa pali ine. Kabili nalikwata inshila ya kwishibilamo
ifintu nga ca kutila Shikulu alefwaya ine ukucishiba.
Mwamona? Kabili nshile. . .E mulandu wine ndetila nshicileta
kunse ici, nshatala pa cintu bwingi. Nga ca kutila ndefwaisha
ukusanga icili conse, ilingi Shikulu alanjeba pali ifi fintu. Efyo
ica bupe cabelapo, mwamona. Eico teti uposele fye cilya pa
bantu, cilesa mu kuba kwati kuposa ba margariti kuli
bakapoli. Caliba ica bukata, icintu ica mushilo, kabili
taulefwaya ukucita cilya. Eico, Lesa kuti ampela umulandu.
Kwati ukulanda kuli ba munyina kabili na fimbipo, teti njeshe
ukusanga cimo icibi pali munyina.

Inshita imo nalikele pe tebulo no mwaume, ena
alinkumbete no kuboko kwakwe, atile, “Yangu Munyina
Branham, nali kutemwa.” Kabili ukumfwa cimo cileenda.
Nalimuloleshe. Nga tanjebele cilya; naliishibe ukutila nga

tacitile cilya, mwamona, pantu ici caishile moneka. Ali ni
bumbi munda icine cine, nga ca kutila paliko umo, mwamona,
kabili palya pene no kuboko kwakwe na nkumbata.

Natile, “Cisuma, cili fye,” nalifuminepo. Nshilefwaya
ukwishiba cilya. Kuti natemwa fye ukumwishiba umusango na
mwishibilamo, nga munyina, kabili no kuleka cipite filya fine.
Lekeni Lesa acite conse icashala. Mwamona? Kabili
nshilefwaya uku. . .nshishibe, ukufwaya ukwishiba filya fintu.

Kabili inshita ishingi pali ifi fintu, te muno lukuta. Nga
ninjikala mu cipinda, ukwikala mulya bashitisha ifyakulya
(restaurant-Kelula.), kabili na Mupashi wa Mushilo ali no
kunjeba ifintu ifili nokucitika. Abantu emo bali muno mwine
abaishiba ico ukuba icishinka. Nga ninjikala ku ng’anda yandi
kabili naisasosa, “Nomba, ucenjele kwalaisa motoka panuma
ya kashita. Ali no kuba wa kuti, umuntu wa kuti. Bengisheni
muno, pantu Shikulu atile bali no kuba muno.” “Ilyo twalaya
mulya mu musebo, kuli no kucitika ifintu fya kuti. Moneni
palya apakucilukila, pantu calaba fye mupepi no kuti
bakupunke.” (Kabili, “Fye...?...ine ulya musango,”
mwamona.) Cila nshita, icapwililika fye! Eico teti ufwaye
ukuibika sana muli cilya, pantu kuti wa. . .Cena-caba. . .Kuti
wa cibomfya, cabupe cakwa Lesa, lelo ulingile ukumona ifyo
ulecita naco. Lesa ali no ku kupela umulandu.

Moneni kuli Mose. Mose ali umuntu uwatuminwe na Lesa
(mulecetekela ico?), ukusalilwa libela, ukwishibilwa libela,
kabili no kulengwa kasesema. Kabili Lesa ali mutumine kulya,
atile, “Kabiye uye landa ku cilibwe,” panuma ilyo cauminwe.
Atile, “Kabiye uye landa ku cilibwe, kabili cili no kuleta
amenshi.”

Lelo Mose, mu cipyu, aile kulya no kuuma icilibwe.
Amenshi tayaishile, ali cumine na kabili, atile, “Imwe
bacisanguka! Bushe tumuletele amenshi ukufuma muli ici
cilibwe?”

Mwamona ifyo Lesa acitile? Amenshi yalifumine, lelo atile,
“Isa pano pa mulu, Mose.” Apa epali impela ya ici, mwamona.
Mulingile ukumona ifyo fintu, eico imwe. . .ifyo mulecita ne
fya bupe fye Bulesa.

Kwati fye ni kashimikila, kashimikila umusuma uwamaka,
aya no kuya shimikila pa mulandu fye wa kusenda
umusangulo kabili ne ndalama, Lesa ali noku mupela
umulandu pali cilya. Ico cishinka. Mulingile ukumona ifyo
mulecita ne fya bupe fya Bulesa. Kabili, atemwa ukwesha
ukupanga ukulumbukwa sana atemwa ishina ilikalamba ilya
lukuta lumo, nangu ishina ilikalamba ilyakwe. Kuti natemwa
uku kwata ukulongana ukwa bushiku inshiku shibili atemwa
shitatu kabili ukwambusha ku ncende imo, no kuba uwafuka,

no kwikala panshi. Kabili namwishiba ico ndepilibula. Eeh,
mukwai, lyonse sunge ncende yobe apo Lesa engabika
ukuboko Kwakwe pali iwe.

Ubu Bumi bwa mukati ka bumi nomba, ibukisheni.

Eico kanshi ubu bushiku, natontonkenye, “Cisuma, nalaya
tandalako.” Kabili eico nali uwaposako sana amano pali balya
bantu, natontonkenye, “Ndeya mukufwailisha pali balya
bantu.” Kabili mukati ka lubansa naile ndebafwaya panuma
ilyo kulongana kwapwile. Nalolekeshe uku noku. Nasangile
uwamuli bena, natile, “Muli shani, mukwai?”

Atile, “Muli shani!” Atile, “Bushe niwe kashimikila
umulumendo uwa cishimikila mu lucelo?”

Natile. . .Nali ne myaka yakufyalwa amakumi yabili na
itatu lilya. Natile, “Eeh, mukwai.”

Kabili atile, “Niwe ani ishina lyobe?”
Natile, “Branham.” Kabili natile, “Nge lyobe?”

Kabili ali njebele ishina lyakwe. Kabili natontonkenye,
“Cisuma, nomba, nga kuti fye naishiba umupashi wakwe
nomba.” Kabili ukwabula ukwishiba icalecita filya. Kabili
natile, “Cisuma, soseni, mukwai,” natile, “imwe mwe bantu
namukwata icintu cimo kuno ico nshakwata.”

Atile, “Bushe wali kwata Mupashi wa Mushilo ukufuma
ilyo wacetekele?”

Natile, “Cisuma, nine Baptist.”

Atile, “Lelo walipokelela Mupashi wa Mushilo ukufuma
ilyo wacetekele?”

Kabili natile, “Cisuma, munyina, cinshi ico ulepilibula?”
Natile, “Ine-nshakwata ifyo imwe bonse mwakwata, naliishiba
ico!” Natile, “Pantu mwalikwata icintu cimo icimoneka ukuba
icamaka kabili eico. . .”

Atile, “Bushe walitala ukulandilapo mu ndimi?”
Kabili natile, “Iyo, mukwai.”

Atile, “Ndekweba bwangu bwangu tawakwata Mupashi
wa Mushilo.”

Kabili natile, “Cisuma, nga Ine. . . Nga cakutila cisenda ico
ukukwata Mupashi wa Mushilo, nshaukwata.”

Kabili eico atile, “Cisuma, nga cakutila tawalandila mu
ndimi, tawa Ukwata.”

Kabili ukutwalilila mukulanshanya filya fine, natile,
“Cisuma, nikwi ninga Upoka?”

Atile, “Kabiye mulya mu cipinda kabili utendeke
ukufwaya Mupashi wa Mushilo.”

Kabili nalitwalilile ukulamulolesha namwishiba. Taishibe
ico nalecita, lelo ena...Naliishibe alikwete ukumfwa kumo
ukwaibela, pantu ena...amenso yakwe yatendeke ukube nge
shima panono ilyo alelolekesha pali ine. Kabili ena. . .Lelo ali
umwina Kristu umwine mwine. Ali icine cine uwa bufuma
cumi, uwafikapo umwanda umo, umwina Kristu. Ico cishinka.
Cisuma, natontonkenye, “Lesa alumbanishiwe, Ico cili pano!
Ine-ningile-ningile ukuya palya pa cipailo ku ncende imo.”

Naliile panse, nalolekeshe mumbali monse, natontonkenye,
“Nalasanga” umwaume ulya umbi.” Kabili lintu namusangile
natendeke ukulanda kuli ena, natile, “Muli shani, mukwai?”

Atile, “Atile, lukutanshi wabamo?” Atile, “Banjeba ukutila
niwe Baptist.”

Natile, “Eeh.”

Kabili atile, “Taulakwata Mupashi wa Mushilo na nomba,
walikwata?”

Natile, “Cisuma, nshaishiba.”

Atile, “Walitala ukulandilapo mu ndimi?”
Natile, “Iyoo, mukwai.”

Atile, “Tawa Ukwata.”

Kabili natile, “Cisuma, naliishiba nshikwete ico imwe
bonse mukwete. Naliishiba ico.” Kabili natile, “Lelo,
munyinane, nde Ufwaisha sana.”

Atile, “Cisuma, epo cili- epo cili icishiba, icateyanishiwa.”

Natile, “Nali batishiwa. Lelo,” natile, “Ine -nshilapokelela
ico imwe bonse mwakwata.” Natile, “Mukwete icintu cimo ico
iine-ndefwaisha sana.”

Kabili atile, “Cisuma, ico cawama.”

Naleesha ukumwikata, mwamona. Kabili nga Ine...Ilyo
pa mpela naishile ikata umupashi wakwe (nomba, ulya ali
umwaume umbi), nga cakuti nalilandilepo na bumbi munda
uwabipisha, uyu ewali umo pali bene! Aleikala. ..Umukashi
wakwe ali umwanakashi umufishi, aleikala no mwanakashi
umusweshi kabili ali na bana babili muli wene. Ukunwa,
ukutukana, ukwenda mu matavern, kabili na fyonse fye, lelo
ali mulya kabili ukulandila mu ndimi no kusesema.

Elyo natile, “Shikulu, mbeleleni uluse.” Naile ku ng’anda.
Ico cishinka. Kabili natile, “Nalasenda fye ci. . . Teti nciiluuke.
Camoneke kwati uwapalwa Mupashi wa Mushilo ukupona,
kabili pali ulya bumbi munda.” Natile, “Teti cibe! Eifyo fine.”

Pali iyi nshita itali nomba ine ukulasoma kabili no kulila,
natontonkenye nga cakuti nalaenda nabo limbi kuti nasanga
ifyo ici conse cipilibula. Uyu pano umo, umwina Kristu

umwine mwine; kabili uyu umbi, bumbi munda umwine
mwine. Eico natontonkenye, “Cili shani? Owe,” natile, “Lesa,
limbi-limbi paliba cimo icalubana kuli ine?” Kabili natile,
pakuba uwacetekela mu cine conse, “Ico cilingile ukuba ifyo
muli Baibele. Cilingile ukuba.”

Kuli ine, icili conse icibomba cilingile ukufuma muli iyi
Baibele nga teifyo tacalungama. Cilingile ukufuma Muno.
Cilingile ukushininkishiwa mu Baibele, te pancende fye imo,
lelo cilingile ukufuma ukupita mu Baibele yonse. Ningile
ukucicetekela. Cilingile ukulingana kabili no kukakana
capamo ne Lembo lyonse atemwa teti ncicetekele. Elyo kabili,
pantu Paulo atile, “Nga malaika ukufuma ku Mulu aisa,
ukushimikila imbila iili yonse, abe uwatipwa.” Eico
nalicetekela Baibele.

Kabili natile, “Tekuti monepo icamusango uyu mu
Baibele.”

Panuma ya myaka ibili, panuma lintu nalufishe umukashi
wandi kabili na fyonse, nali lubali kulya ku Green’s Mill,
akacifulo kandi akanono akakale kulya, nalepepa. Nali
bwekelemo mulya mulucengo lwandi pa nshiku shibili atemwa
shitatu, shali ni nshiku shibili. Nalifumine panse ukuti
nkwateko ukupema panono, ukupemako umwela. Kabili lintu
nafumine panse palya, Baibele yandi yali nailala palya
kumpela ya mulando ilyo muleingila fye. Icimuti icakale ica
kuntilwe panshi, cakwete umusambo muli cena. Kabili ine. . .
cakwete umusambo naulala nge fi, kabili ne cimuti nacilala
panshi. Kabili naikele fye uwatambalala pali uyu mulando,
kabili nalelala apa inshita ya bushiku, ukulolekesha ku mulu
mu myulu nge fi ukuboko kwandi nakulala nge fi, kabili limo
limo ukuya mukulala palya pene pa mulando nge fi,
ukulapepa. Ukuba kulya inshiku ishingi, ukwabula ukulya
atemwa ukunwa, ukuba fye kulya ukulapepa. Kabili
nalifumine panse ukumfwako umwela uusuma, ukufuma
mulya mulucengo; mwali talele, umwabombako mukati mulya.

Eico kanshi nalifumine panse kabili Baibele wandi ali
palya pene apo Naishile ubushiku ubwafumineko, kabili
yalipilibwilwe mu ba Hebere, icipandwa ca 6. Kabili
natendeke ukulabelenga mulya, “Eico natuleke... pali...no
kulola ku bulungami, twiba ababika libili ica kukulapo ca
kulapila ku milimo yafwa kabili ica citetekelo kuli Lesa,”
kabili na fimbipo. “Pantu cintu cayafya kuli abo
abakupulukwa kale, no kusondapo ica bupe ca mu mulu,
kabili no bwite,” na fimbi po. Lelo yatile, “Lelo nga yameshe
myunga na bacilasa ninshi yakanwa, iyo impela yaiko...
amenshi. . .imfula ilingi ilokela pe sonde ku kuifwika kabili no
kuipekanya kuli ico ici-kuli ico icilekanwa, ne myunga na
bacilasa, iyo impela yaiko kocewa.”

Kabili Icintu cimo calipitile, “Whoooossssh!”

Natontonkenye, “Ici cili pano. Nalaumfwa nomba line icili
conse... Ali-Ali nshibwishe pano, Alepekanya ukumpela
icimonwa nomba line.” Kabili nalilolele palya pa mpela ya
ulya mulando, kabili nalilolele. Nalibukile kabili natendeke
ukulaenda uku no ku, kunuma kabili na kuntashi. Nabwelele
kunuma, tapali icacitike. Naendele ukubwekela mu lucengo
Iwandi na kabili, tapali icacitike. Naliimine palya,
natontonkenye, “Cisuma, cinshi ici?”

Naliyendele ukwali Baibele yandi na kabili, kabili, owe,
Caishile kuli ine kabili. Nali Imishe, kabili natontonkenye,
“Cinshi icili mulya ico Alefwaya ine mbelenge?” Nalitwalilile
ukulabelenga pesamba palwa “kulapila kuli Lesa, ne
citetekelo,” kabili na fimbi po, kabili nali belengele ukuya
pesamba apo Yatile, “Imfula ilingi ilokela pe sonde ku
kuiwamya no kuipekanya kuco ituminwako, pantu pano, lelo
bacilasa kabili ne myunga ishili noku kanwa impela ya shiko
kocewa.” Kabili, owe, calinteseshe ine!

Kabili natontonkenye, “Shikulu, bushe Imwe mwalampela
icimonwa pali finshi. ..” Nali kulya ku ku Mwipusha pa cintu
cimo na cimbi.

Elyo pa muku umo wine, kuntanshi yandi, na mwene icalo
cileshinguluka, kabili cali icalimaulwa. Kabili apa pafumine
umuntu ne cabuta, no mutwe wakwe pa mulu, alebyala Imbuto
nge fi. Kabili lintu aile, ukulaisa, lilya line fye aile ukuciluka
akapili, kuno kwaishile umwaume ku numa yakwe, nafwala
ifya fita, no mutwe wakwe panshi, alebyale mbuto. Kabili ilyo
Imbuto ishisuma shamenene, shali ni ngano; kabili ilyo imbuto
ishibi shamenene, shali ifyani.

Kabili pali ishile icilala icikalamba pe sonde, kabili ingano
yakontamike umutwe wakwe panshi, mupepi fye no konaika,
ukufwaya amenshi. Kabili nali mwene abantu bonse na
maboko yabo pa mulu, balepepa ukuti Lesa atume amenshi.
Kabili elyo nali mwene icani, cakontamike umutwe wakwe
panshi, ukufukamina amenshi. Kabili ilyo line fye amakumbi
ayakulu yaliishile pakati ne mfula yatendeke ukuloka. Kabili
lintu yalokele, aka ngano akanono ako akali akaongama konse
katendeke, “Whish,” kaiminine akaololoka. Kabili aka cani
akanono akapalamine ku ngano katendeke, “Whish,”
kaiminine akaololoka.

Natontonkenye, “Cisuma, cinshi ico?”

Elyo Caishile kuli ine. Ici cili apa. Imfula imo ine iilenga
ingano ukukula, ilenga ne cani ukukula. Kabili Umupashi wa
Mushilo umo wine kuti wawila pe bumba lya bantu, kabili kuti
wapala bumbi munda umusango fye umo wine Upalilamo

bambi. Yesu atile, “Ku fisabo fyabo mukabeshibila.” Tepa
mulandu wakutila alapunda, nangu ala sansamuka, lelo “ni ku
fisabo fwakwe mukabeshibila.”

Natile, “Tepapo!” “Nincikwata, Shikulu.” Natile, “Kanshi
ici cena Cishinka.” Uyu mwaume. ..Kuti wakwata ifyabupe
ukwabula ukwishiba Lesa.

Eico kanshi ine-ilyo line natendeke ukulasusha sana pa
kulandila mu ndimi, mwamona. Lelo ubushiku bumo, kanshi,
ifyo Lesa ashininkishe cilya kuli ine!

Nalebatisha kulya pa mumana, abapilibulwa abandi
abantanshi, pa Mumana wa Ohio, no muntu uwalenga ikumi
limo na cine lubali uo nalebatisha, ilyo natendeke ukubatisha,
elyo natile, “Tata, nge fyo nde mubatisha na menshi, Imwe mu
mu batishe na Mupashi wa Mushilo.” Natendeke uku-ukula
mwibisha mukati ka menshi.

Kabili ilyo line kwaishile kankungwe ukufuma mu myulu
pa mulu, kabili lulya Lubuuto lwalishile, ukubalika panshi.
Imyanda ne myanda ya bantu mu lulamba, cali fye pa tu
koloko mu cungulo, mu Juni. Kabili Lwaishile iminina palya
pene na belele. Ishiwi lyalilandile ukufuma mulya, kabili
lyatile, “Ngefyo Yohane Kabatisha atuminwe ku kutangilila
ukwisa kwa ntanshi kwakwa Kristu, naukwata i...ukwete
Imbila iyo ili no kuleta ukutangilila kwa Kwisa kwa Cibili
kwakwa Kristu.” Kabili calimpele umwenso mupepi no kufwa.

Kabili nalibwelelemo, kabili na bantu bonse kulya,
ba-baume abapanga ifyela kabili na bonse, bakapanga wa
miti, kabili na bonse mu lulamba. Nalibatishe nalimo imyanda
ibili nangu itatu cilya cungulo. Kabili ilyo bamfumishe,
ukuntinta ukumfumya mu menshi, ba dikoni na bambipo
baliishile, balinjipwishe, batile, “Nga lulya Lubuuto
lulepilibula nshi?”

Ibumba ilikulu ilya bantu abasweshi ukufuma ku-ku
Gilead Age Baptist Church kabili na Lone Star Church kuli
ilya ncende, kabili nabengi balya eko bali kulya, batendeke
ukulapunda ilyo bamwene cilya ukucitika, abantu
balinenwike.

Umukashana naeseshe ukufumya mu bwato palya aikele
palya nafwala ilaya lyakowelamo, kasambilisha wa Sunday
school mu lukuta, kabili natile, “Bushe tawafumepo, Margie?”

Atile, “Billy, nshilingile ukufumapo.”

Natile, “Ico cishinka, taulingile ukucita, lelo kuti nakwata
umucinshi onse ku Mbila nsuma ukufumapo apo nde
batishisha.”

Atile, “Nshilingile ukufumapo.”

Kabili lintu aikele palya ukubwela kabili no kunseka
ndebatisha, pantu tacetekele mu ku batisha, eico kanshi ilyo

Malaika wakwa Shikulu aikile awile ubukupeme mu bwato.
Ilelo umukashana aba mu cipatala ca mashilu. Eico teti
wangale fye na Lesa. Mwamona? Nomba, ukufuma apa...
Umukashana umusuma, atendeke ukulanwa ukufuma apa, bali
mutobele ne botolo ibotolo ilya-ilya bwalwa, ukucekaule cinso
cakwe conse. Owe, umuntu wamimonekele ibi! Kabili palya
cilya calicitike.

Kabili nomba inshita yonse ukupita mu bumi kuti namona
cilya, kuti namona cilya cileenda, ukumona filya ifimonwa, ifyo
filya fintu finga citika. Elyo, pa ntanshiko panono, catendeke
ukulancusha sana, kabili uuli onse ukulanjeba ukutila Cintu
calubana. Kabili natendeke ukulaya mu mpanga shandi isha
kale isho nalimine, kulya lubali uko nalepepa umupwilapo.
Kabili kuti na...Te mulandu ifyo ningapepelapo pali Cilya
ukukana isa kuli ine, Caleisa nalyo line. Kabili eico nali fye. ..
Nali—nali game warden mu Buteko bwa Indiana. Kabili
naliishile ingila, pali umwaume uwaikele palya, munyina kuli
kalisha wa piano wandi ku Tabernacle. Kabili atile, “Billy,
bushe twalaya bonse ku Madison pamo naine muno cungulo?”

Natile, “Te kuti ncicite, ningile ukuya mu mpanga.”

Kabili kuti na...ukuya fye pa ng’anda kabili no kufula
umushipi wandi, umushipi wa mfuti kabili ne fintu, kabili
ukulapeta amaboko ye laya lyandi. Twaleikala mu ng’anda
iinono iya fipinda fibili, kabili naleya mukusamba
nokuiteyanya ku cakulya candi. Kabili nalisambile, kabili
naleenda fye ukushinguluka mu mbali ya ng’anda, mwisamba
lya-lya cimuti icikulu ica marple, kabili pa nshita iyo ine
Icintu cimo caishile, “Whoooossssh!” Kabili nali fye mupepi
fye no kufwa. Kabili nalilolekeshe, kabili naliishibe cali ni
Cilya na kabili.

Naikele panshi pamastep, kabili alitolweke ukufuma muli
motoka yakwe no kubutukila kuli ine, atile, “Billy, bushe
ulenenuka?”

Natile, “Iyo, mukwai.”

Atile, “Cinshi cicitike, Billy?”

Kabili natile, “Nshishibe.” Natile, “Twalilila fye, munyina,
ico cili fye bwino. Natotela.”

Umukashi wandi afumine panse no kuleta imbeketi ya
menshi, atile, “We mutemwikwa, cinshi cicitike?”

Natile, “Tapali nangu cimo, mutemwikwa.”

Eico atile, “Isa wingile nomba, icakulya ca cungulo
naciteyanishiwa,” kabili alinkumbete no kuboko kwakwe,
ukwesha ukunyingisha.

Natile, “We mutemwikwa, ine-ndefwaya ukukweba icintu
cimo.” Natile, “Ulande nabo kabili ubebe ukutila nshabeko
kulya muno cungulo.” Natile, “Meda, we mutemwikwa,” natile,

“Ninjishiba mu mutima wandi nalimutemwa Yesu Kristu.
Naliishiba nalifuma mu mfwa ukwingila mu Mweo. Lelo
nshilefwaya Ciwa ukucita icintu icili conse kuli ine.” Kabili
natile, “Teti ntwalilile ifi fine, ndi mufumgwa.” Natile, “Cila
nshita, ilyo ici cintu cilecitika, kabili ne fintu nga filya, kabili
ifi fimonwa u -ukulaisa, na fimbipo nga filya, atemwa conse
nga ni cinshi,” Natile. . .(calicitike kuli ine, nshaishibe ukuti
cimonwa, nshaleciita icimonwa.) Natile, “Nga ifi ifimonekela,”
natile, “Nshaishiba ni cinshi ici. Kabili, we mutemwikwa,
Ine-ine-ine-nshilefwaya ukutumpikwa naco, bala—balanjeba
ukuti ni Ciwa. Kabili nalitemwa Shikulu Yesu.”

“Owe,” atile, “Billy, taulingile ukumfwila kufyo abantu
bakweba.”

Natile, “Lelo, we mutemwikwa, lolekesha kuli ba
kashimikila bambi.” Natile, “Ine-nshilecifwaya.” Natile,
“Ndeya ku ncende yandi mu mpanga. Ninkwata ama dollars
ikumi limo na yasano, ulemusunga Billy.” Billy ali mulumendo
umunono lilya, umuntu fye umunono. Natile, “Iwe-iwe
usende. . . Isho shingi kuli iwe na Billy ukwikalila, pa kashita.
Ulande nabo kabili ubebe nka-nkabwela mailo, kabili limbi
tetimbwele nakalya. Nga nshishile mu nshiku ishilekonkapo
shisano, bakabikepo umuntu umbi pa cifulo candi.” Kabili
natile, “Meda, nshakatale mbwela ukufuma mulya mu mpanga
mpaka Lesa ayendaya Ali no kufumya cilya cintu pali ine
kabili no kuleka cikacitika na kabili.” Tontonkanyeni pa
kukanaishiba uko umuntu aba!

Kabili naile kulya lilya mu bushiku kabili nabwelele na
kabili panshi pa kayanda kanono aka kale. Cali mu kasuba
kakonkelepo, cali kwati bwaila, nali no kuya ku nkambi yandi
akasuba  kalekonkapo, pa mulu pali...ku ntanshi
ukushinguluka impili, atemwa akapili, ntile, no kuya mu
mpanga mulya. Nshilecetekela ba FBI kuti bansanga ine kulya.
Eico aka kayanda akanono aka kale. ..Nali mu mapepo conse
cilya cungulo kabili ilyo takulafita sana. Kuti napepa,
nalebelenga pali cilya cifulo mu Baibele apo yatila, “Umupashi
wa ba kasesema unakila kuli kasesema.” Nalifililwe ukumfwa
ici. Eico mu kayanda akanono aka kale mwalifitile sana.

Uko naleteya ilyo nali umulumendo, nakwete intambo ya
citeyo mulya mukati kabili ukuya kulya no kuloba no kwikala
kulya bushiku bonse. Kali fye kayanda akanono aka kale
akaonaika na kekala palya, kali palya pa myaka. Kulingile
kwali umo uwaleikalamo ilyo tailaba filya.

Kabili eico ine-nalelolela fye kulya. Kabili natontonkenye,
“Cisuma.” Caishilefika ukupalama na 1 koloko, 2 koloko, 3
koloko ulucelo, naleenda uku noku panshi, ukulaenda uku no
nuku. Nalikele pa kapuna akanono aka kale palya akanono. . .
te kapuna, kantu akanono aka kale aka cibokoshi. Kabili

nalikele palya, kabili natontonkenye, “O mwe Lesa, cinshi
Mucitila ici kuli ine?” Natile, “Tata, Mwalishiba nalimutemwa.
Mwalishiba  nalimutemwa! Kabili  ine-ine-nshilefwaya
ukukwata Iciwa. Nshilefwaya filya fintu ukuncitikila.
Napapata mwe Lesa, mwikaleka ici cikacitike na kabili.”

Natile, “Na-nalimutemwa Imwe. Nshilefwaya nkaye
kumbo. Mulandu nshi ningala shimikila no kulaesha, na maka
yandi yonse na fyonse, nga ndi uwaluba? Kabili nshileitwala
ne mwine kumbo, ndelufya nabambi amakana.” Atemwa,
nabambi amakana, cila bushiku. Kabili natile...Nalikwata
bukapyunga ubukalamba. Kabili natile, “Kwena, nshi-
nshilefwaya cikatale cikancitikilepo nakabili ine.”

Kabili nalikele pali aka kapuna akanono. Kabili ine
nalikele fye, owe, kwati muli uyu musango, nga filya. Kabili,
pa nshita iyo ine, namwene Ulubuuto luleyaka mu cipinda.
Kabili natontonkenye umo naisa ne nyali ya mabwe. Kabili
nalolekeshe mu mbali, kabili natontonkenye, “Cisuma...”
Kabili ici cali pano, palya pene pa ntanshi yandi. Kabili inkafi
isha kale panshi palya. Kabili Ici cali pano, palya pene pa
ntanshi yandi. Kabili ne citofu icinono ica kale icaikele pa
cifutu, ica pa mulu calilepwikepo pa mulu wa ciko.
Kabili-kabili muno mwine mwali u-Ulubuuto panshi, kabili
natontonkenye, “Cisuma, inga cilya cili kwi? Cisuma, cilya
tacileisa...”

Nalilolekeshe mu mbali. Kabili ico Cali pano pa mulu
wandi, ulu Lubuuto lumo lwine, palya pene pa mulu wandi,
ukupelela fye nga filya. Ukulashinguluka mu mbali ngo mulilo.
Umusango wa mutundu wa emerald, ukulaenda, “Whoossh,
whoossh, whoossh!” Nga filya, pa mulu wa Ciko, nga filya.
Kabili nalolekeshe kuli Cilya, kabili natontonkenye, “Ni cinshi
Cilya?” Nomba, Alimpele umwenso.

Kabili naumfwile umuntu umo aleisa, [Munyina Branham
alepashanya umo aleenda-Ka.] Ukulaenda fye, epela, takwete
nangu cimo kunkasa. Kabili nalimwene ulukasa lwa Mwaume
luleingila. Umwafita mu cipinda, monse lelo pano pene apo
Calebalikila pano pe samba. Kabili nalimwene ulukasa lwa
Mwaume ukwisa mukati. Kabili ilyo Aishile mu cipinda,
aleenda ukulaisa, Ali Umwaume nalimo. . .amoneke ukufina
nalimo ama paundi imyanda ibili. Ali na maboko Yakwe
ayapetwa nge fi. Nomba, nali Cimona muli Kankungwe,
nalicumfwa Cilelanda kuli ine, kabili nali Cimwene mu
musango wa Lubuuto, lelo inshita ya kubalilapo iyo natala
monapo icipasho ca Ciko Caendele ukufika kuli ine, mupepi
sana.

Cisuma, mu cishinka mwe fibusa, ine natontonkenye
umutima wandi waleka ukutunta muli ine. Ine...
Mwelenganye fye! Muibike palya, kuti camulenga imwe
ukumfwa cimo cine. Limbi mwaba pa ntanshi ya musebo

ukucila ine, limbi muli bena Kristu inshita ntali, lelo kuti
Camulenga ukumfwa muli ulya musango. Pantu panuma ya
miku imyanda ne myanda ya kutandalilwa, cila mpwisha
amaka ilyo Aisa mupepi. Cilacita limo limo cilenga ine. . .Ine
mba fye mupepi no kufwa, ukunaka fye sana ilyo nafuma ku
ntanshi inshita ishingi. Nga naikala inshita iitali, ndapwililila.
Bena limo balanjensha insa, ukwabula ine no kwishiba kuntu
ndi. Kabili teti ncilondolole. Belengeni fye muno muli Baibele,
kabili ili no Ku Cilondolola, fintu caba. Amalembo efyo yasosa!

Eico nalikele palya kabili ukulolekesha kuli Ena.
Ine-nalikwati no kuboko kwandi pa mulu nga filya.
Alelolekesha ukutonta fye pali ine, umusuma fye. Lelo Ali ne
Shiwi ilya tikama ilya cine, kabili Atile, “Witina, Nintumwa
ukufuma ku Cinso cakwa Lesa Impalume.” Kabili ilyo
Alandile, lilye Shiwi, lilya lyali Lishiwi limo line ilya landile
kuli ine ilyo nali ne myaka ya kufyalwa ibili, ukufika ne lelo.
Nalishibe ukuti ni Ena. Kabili natontonkenye, “Nomba. . .”

Kabili mucumfwe. Nomba kutikeni kufya kulanshanya.
Nalailanda bwino bwino nge fyo ningacita, ukwishiba, ishiwi
ne shiwi, pantu teti njibukishe fyonse.

Ena...Natile...Ukulolesha kuli Ena filya fine. Atile,
“Witina,” mu kutekanya fye, Atile, “Nintumwa ukufuma ku
cinso cakwa Lesa Impalume, ukweba iwe ukuti ukufyalwa
kobe ukwaibela...” Nge fyo mwaishiba ifyo ukufyalwa
kwandi kwali ulubali Ilwa kulya. Ulubuuto lulya lwine
ulwapelele pali ine ilyo nafyelwe. Kabili eico Atile,
“Ukufyalwa kobe ukwaibela kabili no bumi ubwakukanailuka
bwaba icilangililo ukuti uli no kuya mu calo conse kabili no
kupepela abantu abalwele.” Kabili atile, “Kabili te mulandu
ifyo bakwata. ..” Kabili Alilondolwele (Lesa, Uuli Kapingula
wandi, naishiba) ukuti, Alilondolwele “impwalonda.” Atile,
“Nangu cimo...Nga walenga abantu uku kucetekela, kabili
waba uwabufuma cumi ilyo ulepepa, takuli nangu cimo
icikacilinganya amapepo yobe, nangu ni mpwalonda tekuti.”
Mwamona, “Nga walenga abantu ukukucetekela.”

Kabili nalimwene Tali-umulwani wandi, Ali cibusa wandi.
Kabili nshaishibe nga cakutila-nga cakutila nalefwa atemwa
ico ica citike ilyo Aleisa kuli ine filya fine. Kabili natile,
“Cisuma, Mukwai,” Natile, “Nine...” Cinshi naishiba pafya
kundapa ne fintu nga filya, filya ifya bupe? Natile, “Cisuma,
Mukwai, ndi u-ine-ndi muntu umupina.” Kabili natile, “Naba
pakati ka bantu bandi. Ine-njikala na bantu bandi ababa
bapina. Nshasambilila.” Kabili natile, “Kabili ine-ine-ine
tekuti ncicite, bena teti-bena teti bang’'umfwe.” Natile,
“Bena-bena tekuti-bena tekuti bang’umfwe.”

Kabili Atile, “Nge fyo kasesema Mose apelwe ifya bupe
fibili, ifishibilo,” ntile, “ku ku-kushininkisha bukapyunga
bwakwe, eico na iwe walapelwa fibili-eico naupelwa ifya bupe

fibili ku-kushininkisha bukapyunga bobe.” Atile, “Cimo pali
ifi cili no kuba ukuti uli no kusenda umuntu uyo ulepepela pa
kuboko, no kuboko kobe ukwa kuso kabili no kuboko ukwa
kulyo,” kabili atile, “elyo ukeminine fye shilili, kabili cili no
kuba. . .kuli cimo icikacitika pa mubili obe.” Kabili atile,
“Elyo ukapepe. Kabili nga caya ubulwele ninshi bwafumapo pa
bantu. Nga tabufuminepo, ukalombe fye ipalo no kufumapo.”

“Cisuma,” natile, “Mukwai, ndetina tabakampokelele.”

Atile, “Kabili icintu cimbi cikaba, nga tabakomfwe cilya,
ninshi tabakomfwe ici.” Atile, “Elyo cikesa citika icakuti
ukalaishiba inkama shabo isha mutima wabo.” Atile, “Ici
bakomfwa.”

“Cisuma,” Natile, “Mukwai, e mulandu wine mbelele muno
muno bushiku. Balinjeba ba shimapepo wandi ukuti ifyo fintu
ifiisa kuli ine fyalilubana.”

Atile, “Wafyelwe muli cino calo pa mulandu wine uyu.”
(Mwamona, “ifya bupe kabili no bwite tapaba ukulapila.”)
Atile, “Watyelwe muli cino calo pa mulandu wine uyu.”

Kabili natile, “Cisuma, Mukwai,” natile, “ukuti, ba
shimapepo bandi balinjeba pali cena, ukutila cali ci-umupashi
uubi.” Kabili natile, “Bena...E mulandu wine mbelele muno
ndepepa.”

Kabili ifi efyo Ambelengele. Alinjebele palwa kwisa
kwakwa Shikulu Yesu, mu nshita Yakwe iya ntanshi. Kabili
natile. . .

Icintu ca kupapusha cali, mwe fibusa...Cisuma,
nalalekela fye pano pene pali mineti fye, mbwelele kunuma.
Icanengele ukumfwa umwenso sana ukucila lyonse, lyonse nga
na kumanya kabuka, kuti baishiba icintu cimo icacitike.
Kabili ico kuti caba fye. . . cali mupepi no kunjipaya.

Kwati limo, ubushiku bumo abafyala bandi kabili naine
twaleya mulya ukupita mu-mu cibansa ca mangalo, kabili
twali fye abalumendo, ukulaenda fye. Eico kulya kwali kabuka
umukote umunono uwaikele ulubali lulya mwi tenti limo pali
yalya, umukashana, umukashana uwamimonekele iisuma,
alikele palya. Kabili bonse twaleya, ukupitilapo. Atile, “Atile,
iwe, isa kuno pali mineti!” Kabili fwe balumendo batatu
twalipilibwike. Kabili atile, “Iwe we uli na juzi ya mishilwa”
(ulya ali nine).

Kabili natile, “Eeh, mayo?” Natontonkenye ukutila limbi
alefwaya ine mushitile coke, nangu icintu cimbi filya fine.
Kabili ali u-umwanakashi umukashana, limbi mu myaka
nalimo ukutendeka kwa makumi yabili, nangu fimbi, naikala
palya. Kabili naliileko, natile, “Eeh, mayo, cinshi mulefwaya
mucitile?”

Kabili atile, “Atile, bushe walishiba kwaliba u-u Lubuuto
ulukukonka? Wafyelwe pe samba lya cishibilo cimo.”

Natile, “Cinshi ulepilibula?”

Atile, “Cisuma, wafyelwe pesamba lya cishibilo cimo.
Kwaliba Ulubuuto ulukukonka. Wafyelwe pa bwite bwakwa
Lesa.”

Natile, “Fumapano, we mwanakashi!”

Natendeke ukulaya, pantu bamayo lyonse balenjeba filya
fintu fyali fyakwa Ciwa. Alilungike. Eico ine...Cilya
calimpele umwenso.

Kabili ubushiku bumo ilyo ncili game warden, naleya mu
kunina bus. Kabili nalininine muli bus. Lyonse camoneke
kwati kwishibikwa ku mipashi. Naliminine palya, kabili uyu
coba aiminine kunuma yandi. Kabili naleya mu kulonda,
kabili naleya ku Henryville Forestry, nali muli bus. Natendeke
ukulaumfwa fimo ifyaibela. Nalilolekeshe ukushinguluka
mulya, kabili mwali u-umwanakashi umukalamba umukulu
uwaina naikala mulya, uwafwele bwino. Atile, “Uli shani?”

Natile, “Muli shani!”

Natontonkenye cali fye umwanakashi, namwishiba,
ukulanda, eico nasangile fye...Atile, “Ndefwaya ukulanda
kuli iwe pali mineti.”

Natile, “Eeh, mayo?” Kabili nalipilibwike.

Atile, “Bushe walishiba wafyalilwe pa cishibilo?”

Natontonkenye, “Na umbi uwa banakashi abacenjela.”

Eico nalolekeshe ukumona. Kabili eico nshalandilepo ishiwi,
nasungile fye. . .

Atile, “Bushe kuti nalanda kuli iwe pali mineti?” Kabili
nasungile fye. . . Atile, “Leka ukucite fyo.”

Natwalilile fye ukulolekesha ku ntanshi. Natontonkenye,
“Ici tacili mu musango wa mwaume uwa cine.”

Atile, “Ndefwaya ukulanda na iwe panono fye.”

Natwalilile fye ukulolesha ku ntanshi, kabili nshaposeleko
amano kuli ena. Nalitontonkenye bwino bwino, “Ndecetekela
nalamona nga alasosa nga bonse abashala.” Nalipilibwike,
natontonkenye, “Yangu, yee!” Ici calinteseshe, ninjishiba,
pantu nalipatile ukutontonkanya filya. Nalipilibwike.

Atile, “Limbi kuti cawama nga nailondolola ne mwine.”
Atile, “Nine kapatulanya wa myulu.”

Natile, “Nacitontonkanya ukuti waba muli uyu musango.”

Atile, “Ndi mu bulendo bwa kuya ku Chicago ukumona
umulumendo wandi uwaba kashimikila wa Baptist.”

Kabili natile, “E mukwai, mayo.”

Atile, “Bushe kwaliba uwakwebapo ukuti wafyelwe ne
cishibilo?”

Natile, “Iyo, mayo.” Nomba, nalimubepele palya,
mwamona, kabili natile. . .nalefwaya fye ukumona ifyo ali no
kulanda. Kabili atile. . . Natile, “Iyoo, mayo.”

Kabili atile, “Bushe. . .Bushe ba kashimikila
tabakwebapo?”

Natile, “Nshakwata nangu cimo ica Kkucita na
bakashimikila.”

Kabili atile, “Uh-huh.”

Kabili  natile...ena-ena atile kuli ine...Natile,
“Cisuma. ..”

Atile, “Nga cakuti nakweba ukulingana fye ne nshita
wafyelwe, bushe walancetekela?”

Natile, “Iyoo, mayo.”

Kabili atile, “Cisuma, kuti nakweba ilyo wafyelwe.”

Natile, “Nshilecetekela.”

Kabili atile, “Wafyelwe pa bushiku bwalenga mutanda mu
mweshi wa April, no mwaka wa 1909, ne nshita ya 5 koloko ya
lucelo.”

Natile, “Ca cine.” Natile, “Waishiba shani ico?” Natile,
“Eba uyu coba pano ilyo afyelwe.”

Atile, “Teti.”

Kabili natile, “Cinshi? Waishiba shani ici?”

Atile, “Moneni, mukwai.” Atile, elyo atampile ukulanda
pali ulu ulwa ntanda nomba, kabili atile, “Lyonse pa myaka ya

kuti...” Atile, “Waibukisha ilyo ulutanda lwalucelo lwaishile,
ulwa tungulwile abaume bamano kuli Yesu Kristu?”
Kabili nalikutumene, namwishiba, natile, “Cisuma,

nshaishiba nangu cimo palwa bukapepa.”

Kabili atile, “Cisuma, walyumfwapo palwa bamano
ukwisa mu kumona Yesu.”

Natile, “Ee.”

Kabili atile, “Cisuma, umwaume wa mano ali ni nani?”

“Yangu,” natile, “balifye bamano, efyo naishiba.”

Atile, “Cisuma, umwaume wa mano nani?” Atile, “Ee cimo
cine nge fyo naba, kapatulanya wa myulu ‘abatambe ntanda’
efyo babeta.” Kabili atile, Nawishiba, ilyo Lesa ashilacita
nangu cimo pe-pe sonde, Alacilangisha lyonse mu mulu, elyo
lyena na pe sonde.

Natile, “Nshaishiba.”

Kabili atile, “Cisuma. ..” Alumbwile atile shibili atemwa
shitatu, shibili. . .shitatu intanda, ishapala Mars, Jupiter, na

Vernus. Tashali ni sho lelo, atile, “Shalicilingenye inshila sha
shiko no kwisa capamo kabili no kupanga...” Atile, “Kwali
abaume bamano batatu abaishile mu kukumanya Shikulu
Yesu, kabili na umo ali wa citoto cakwa Hamu, kabili umo ica
kwa Shemu, no mubiye icakwa Yafeti.” Kabili atile, “Ilyo
bakumene capamo mu Bethelehem, intanda shitatu kuntu
batulile... Umuntu onse pe sonde,” atile, “balikwata cimo
icakucita ne ntanda.” Aatile, “Ipusha ulya coba palya ilyo
umweshi wililwa ne calo ca mu mulu cifumapo, amenshi ya
pali bemba tafyendela pamo na mabimbi no kubwelelamo.”

Natile, “Nshilingile ukumwipusha cilya, nalicishiba ico.”

Kabili atile, “Cisuma, ukufyalwa kobe kwalikwatapo cimo
ica kucita ne ntanda kulya ku mulu.”

Kabili natile, “Cisuma, nshaishiba ico.”

Nao atile, “Nomba, aba bantu batatu aba mano balishile.”
No kutila, “Ilyo intanda shitatu, ilyo sha...Bafumine ku
ncende ishapusana no ku kumana mu Bethelehem. Kabili
batile balifwaile no kwipusha, kabili umo ali wa ku citoto
cakwa Ham, Shem, na Yafet, abana baume batatu abakwa
Noah.” Kabili atile, “Lyena balishile no kushinshimuna
Shikulu Yesu Kristu.” Kabili atile, “Ilyo baimine,” atile,
“baletele fya bupe no kubika pali Wene.”

Kabili atile, “Yesu Kristu alilandile mu mulimo Wakwe
ukutila ilyo iyi Mbila nsuma yashimikilwa mu calo conse
(abantu abakwa Hamu, Shemu, na Yafet), ninshi Akesa na
kabili.” Kabili atile, “Nomba, filya fyalo, ifyalo fya mu mulu,
ilyo fishinguluka...” Atile, “Fyalipatukene. Tafyatala afiba
pe sonde ukutula lilya, ukwishibikwa. Lelo” atile “cila myaka
amakumi ayengi, filacilinganya ifishilwa fya fiko nge fi.” (Nga
kuti paba kapatulanya wa myulu pano, kuti aishiba fintu
alelanda nshaishiba.) Eico ilyo alelanda...Atile, “Shabuka
nga filya.” Kabili atile, “Mu kwibukisha kwa ca bupe
cikalamba sana icatala acipelwa ku muntunse, ilyo Lesa Apele
Umwana Wakwe. Ilyo ifi ifyalo fiicilinganya na kabili, cinshi,”
atile “Alatuma ubupe na bumbi pe sonde.” Kabili atile,
“Watyelwe pa ca kucilinganya kwa ilya nshita.” Kabili atile,
“E mulandu nacishibile.”

Cisuma, lyena natile, “Mukashana, pa kubala, nshicetekela
nangu cimo pali co. Nshili kapepa, kabili nshilefwaya
ukumfwilapo na fimbi pali ico!” Nalifuminepo. Kabili
nalimucilingenya bwangu bwangu. Eico nalifuminemo.

Kabili inshita iili yonse...Ndakumanya umo pali bena,
ilya e mnshila cilingile ukubelamo. Kabili nalitontonkenye,
“Cinshi ifiwa ficitila filya?”

Elyo ba kashimikila, batila, “Cilya Ciwa! Cilya Ciwal!”
Balinengele ukucitetekela.

Kabili lyena ilya nshita ya bushiku kulya ku mulu ilyo
na...ilyo ansotelele kuli cilya, nalimwipwishe, natile,
“Cisuma, cinshi bonse bakabuka ne fintu ifyapala nga filya, na
bantu balya bakwata ifiwa, balanjeba lyonse palwa Ici; na
bakashimikila, ba munyinane, banjeba ukuti ca mupashi
uwakowela?”

Nomba umfweni pafyo Asosele, Uyu Ulepelela palya mu
cikope. Atile, “Nge fyo cali lilya, efyo cili na nomba.” Kabili
atendeke ukunsontelela, ukuti, “Ilyo bukapyunga bwakwa
Shikulwifwe Yesu Kristu bwatendeke ukucitika, bakapyunga
batile, ‘Ali ni Biyesebuli, Iciwa;’ lelo ifiwa fyatile, ‘Ali Mwana
wakwa Lesa, Uwa Mushilo wakwa Israel.’ Ifiwa... Kabili
lolesheni kuli Paulo na Barnaba ilyo bali kuli ilya ncende
baleshimikila. Bakapyunga batile, ‘Aba baume balepilibula
isonde. Babi, bali-bali Iciwa.” Kabili ka kabuka akakote
akanono mulya mu musebo, kalishibe ukuti Paulo na Barnaba
bali bantu bakwa Lesa, atile, ‘Bantu bakwa Lesa abatweba
inshila ya Bumi.”” Bushe ico cishinka? “Abangulu na ba
kabuka, abantu abakwata ingulu.”

Lelo tatusuminishanya pa masambilisho ya bu Lesa mpaka
tatwishiba nangu cimo palwa Mupashi. Ndesubila
mwalantemwa panuma ya ici. Lelo efyo caba. Ndepilibula
Pentecost, nao! Ca cine. Ukupunda fye no kushana tacipilibula
ukuti walishiba cimo pa Mupashi.

Cakusonda fye we mwine, icinso ne cinso, eco mulingile
ukukwata. Uyu e musango wa Lukuta lwakwa Lesa
ululetampa ukwima, cishinka ico, nga baisa mu kwampana ca
pamo na maka, mu Mupashi.

Kabili ansotelele kuli cilya. Kabili anjebele ifyo
bakashimikila basha Cumfwikishe, kabili nalikonkomeshiwe
ukutila bakapyunga taba Cumfwikishe. Kabili ilyo Anjebele
fyonse palwa ici ne fyo Yesu. . .

Natile, “Cisuma, nga pali ici, ifi fintu ificitika kuli ine?”

Kabili, mwamona, atile, “Ico cikasanduluka kabili
cikakula no kulakula fye.” Kabili asontelele kuli ine, ukunjeba
ifyo Yesu Acicitile; ifyo Aishile kabili Ali na Maka aya kuti
engeshibila kabela ifintu no kweba abanakashi pa cishima,
taitungile ukuba kondapa, Aitungile ukucita filya fintu
ukulingana fye ne fyo Wishi Amulangile.

Natile, “Cisuma, kuti ulya waba mupashi wa musango
shani?”

Atile, “Wali Mupashi wa Mushilo.”

Elyo icintu cimo calicitike mukati ka ine, naishileishiba
ukutila icintu ico nafutatile inuma yandi eco Lesa andeteleko
kuno. Kabili naliishibe ukuti cali kwati fye ni balya ba

Pharisee mu nshiku shapitapo, bailwile fimbi Amalembo kuli
ine. Eico ukutula lilya line na nomba nasendele ubwilulo
bwandi pali Cena, ifyo Umupashi wa Mushilo wasosele.

Nalimwebele, “Ndi no kuya.”
Atile, “Nkaba naiwe.”

Kabili Malaika aishile mu Lubuuto na kabili ulwatampile
ukwisa  luleshinguluka  kabili  luleshinguluka, kabili
luleshinguluka no kushinguluka, kabili ukushinguluka
amakasa Yakwe nga filya, lwaile mu mulu mu Lubuuto no
kufumina kunse ya cikulwa.

Naile ku ng’anda umuntu umupya.

Nalile ku lukuta no kweba abantu pali ici, ca. . .cali ni pa
bushiku bwa pa Mulungu ubushiku.

Kabili pali Citatu ubushiku baliletele umwanakashi kulya,
umo pali ba nasi bakwa Mayo alefwa ne mpwalonda, tapali
nangu cimo kano fye icinshingwa. Ilyo natentemwike ukuti
mwikate, kwaishile icimonwa ku ntanshi yakwe, calangile
inuma yakwe ukundapwa na kabili. Kabili alitantikwe na
pamapepala mu Louisville, “kale afwa.” Kulya ekwali nomba
ku Jeffersonville, abomba iya bu nasi, na bomba pa myaka.
Pantu, naliloleshe kulya ku mulu, no kumona cilya cimonwa.
Nalipilibwike, = ukwabula ukwishiba ifintu nalecita,
ukwiminina palya, nalitutwime ilyo babalilepo ukuleta ulya
mulandu no kumulalika palya panshi. Kabili ba nasi ne fintu
baliminine no kumushinguluka, nao alele palya, ne cinso
cakwe calingile conse mukati na mu menso mwalifonkele.

Margie Morgan. Nga mulefwaya ukumulembela, ni 411
Knobloch Avenue, Jeffersonville, Indiana. Nangu mulembe ku
Clark County Hospital, Jeffersonville, Indiana. Lekeni amupele
u-ubunte.

Kabili nalilolekeshe panshi palya. Na ulya mulandu
wakubalilapo kulya, ukuumona pano ukufumina kunse,
kwaishile icimonwa. Namwene ulya mwanakashi alebomba na
kabili, aleendauka, bwino na maka no bumi ubutuntulu.
Natile, “EFYO ASOSA SHIKULU! ‘Uli no kuba no mweo
tawakafwe!’”

Umulume wakwe, umuntu wa pa mulu sana mu fintu fya
pe sonde, alindoleshe nge fi. Natile, “Mukwai, mwitina!
Umukashi wenu ali no kuba no mweo.”

Alinjitile panse, atile. . .aitile babili atemwa ba shing’anga
batatu, batile, “Walibeshiba?”

Natile, “E mukwai.”

“Cinshi,” atile, “Naliteyapo gofu nankwe. Atile,
‘Impwalonda yali shingulwike amala yakwe, tekuti umusamfye
na kumusamfya na kalitumbo.””

Natile, “Nshisakamene ifyo ukwete! Icintu cimo mukati
umu, nalimwene icimonwa! Na ulya Muntu uwanjebele, atile,
conse ico namona ukucisosa naco cili no kuba ifyo fine. Kabili
Alinjebele na ine nalicicetekela.”

Lesa Alumbanishiwe! Inshiku ishinono ukutula apo
alewasha, no kwendauka. Nomba afina ama paundi umwanda
umo na makumi mutanda na yasano, mu bumi ubwapwililika.

Lyena ilyo nacipokelele, califuminepo. Elyo Robert
Daugherty alinjitile. Kabili caliile, ukufuma mu Texas,
ukushinguluka icalo.

Kabili inshita ya bushiku imo, pa miku ine nangu isano
kunse... (Nshaleiluka wukulandila mu ndimi na fimbi.
Nacetekele mu lubatisho lwa Mupashi wa Mushilo, nacetekele
abantu kuti balandila mu ndimi.) Kabili inshita ya bushiku
imo ilyo naleya panse ku...ku Ciyanda ca mapepo, San
Antonio, Texas, ukufuma mulya, uwa caice uwaikele pano
atampile ukulandila mu ndimi kwati kafuti akanono kalelila,
nangu imfuti iikulu, ukulila bwangu sana. Ku numa, kulya ku
numa, umuntu aliiminine no kutila, “EFYO ASOSA
SHIKULU! Umuntu uyo uleenda ku ntanshi aleya
ubuyantanshi no mulimo uwasontwa kuli Lesa Impalume.
Kabili nge fyo Yoane Kabatisha atuminwe nga katangilila wa
ntanshi wa kwisa kwakwa Yesu Kristu, efyo akwete Mbila
iikalenga Ukwisa kwa Cibili ukwakwa Yesu Kristu.”

Nalyumfwile umwenso. Naloleshe mu mulu, natile, “Bushe
walimwishiba ulya muntu?”

Atile, “Iyoo, mukwai.”

Natile, “Bushe walimwishiba?”
Atile, “Iyoo, mukwai.”

Natile, “Bushe walinjishiba ine?”
Atile, “Iyoo, mukwai.”

Natile, “Cinshi ulecita muno?”

Atile, “Nacibelengele mwi pepala.” Kabili ilingi line. ..
Bulya e bwali bushiku bwakubalilapo ukulongana.”

Nalilolekeshe kulya no kutila, “Waishile shani kuno?”

Atile, “Bamo pa bantu bandi banjebele ukuti uli no kuba
pano, ‘Kondapa wa bu Lesa,’ kabili ninjisa.”

Natile, “Bushe tamwaishibana.”

Atile, “Iyoo.”

Yangu, yee! Palya nalimwene ukuti yalya yene maka ya
Mupashi wa Mushilo. . . Uko inshita imo kulya
nalitontonkenye ukuti calilubene, kabili nalishibe ukuti ine. . .

Uyu Malaika wakwa Shikulu umo wine ayampene pamo na
bantu abakwete filya fintu. Nangula baliposelemo kabili ne

fingi ifyasankana elyo ne mibele ya Babylon iingi muli cena,
lelo mukati mwali imilembele iya bufuma cumi. [Tapali kantu
pa tepu-Ka.] ...Kristu. Kabili nalimwene ukuti cali
ici-icishinka.

Yangu, imyaka yalipitile, na mu kulongana abantu
balemona ifimonwa ne fyashalako.

Inshita imo kakopa wa fikope ali Cikete mu cikope ilyo
naiminine pamo mu Arkansas, ndetetekela cali, ni mu
kulongana ukwapale fi, icikulwa icapale ci. Kabili naliiminine,
ukwesha uku Cilondolola. Abantu balishibe, baleikala no
kumfwa, ba Methodist, Baptist, Presbyterian, na bambipo.
Kabili natile mone, ukwingila pa mwinshi, Ici caisa, caya,
“Whoossh, whoossh!”

Natile, “Nshatwalilile ukulanda, pantu nomba Caisa.”
Kabili Caliile mu mulu, na bantu balitampile ukupunda.
Baishile kuntu nabelele no kwikala panshi.

Lilya calaikala panshi, kashimikila umo alibutwike no
kutila, “Atile, nimona Cilya!” Kabili Cali mutobwele no
kumupofwisha nge fyo engaba, atalantantile kunuma. Kuti
mwamona pa cikope cakwe mulya mwine mwi buku no
kucimona ilyo aletalantanta kunuma nainamika no mutwe
wakwe panshi nge fi. Kuti mwamona icikope cakwe.

Kabili palya Calikele panshi. Kakopa we pepala ye lyashi
eka fye ewa Ciikete ilya nshita. Lelo Shikulu tali uwaiteyanya.

Kabili mu bushiku bumo ku Huston, Texas, ilyo, owe.
Amakana na makana ya bantu...Twakwete imyanda cine
konse konse. . .amakana cine konse konse kulya ico-imwe-mu
ciita, kulya ku ciyanda ca nyimbo, ukubwekela kulya ku
cikalamba ci Sam Huston Coliseum.

Kabili kulya muli kulya ukulondolweshanya lilya mu
nshita ya bushiku, kashimikila wa ku Baptist atile ine “nshali
nangu cimo lelo bumbi munda uwabipisha kabili kabepa,
kabepa wa bukapepa, kabili ningile ukutamfiwa mu
musumba” kabili ena ewali no kucicita.

Munyina Bosworth atile, “Munyina Branham, bushe kuti
waleka cimo icamusango uyo ukuti cicitike? Iita ukuboko
kwakwe!”

Natile, “Awe, mukwai, nshacetekela mukutalikishanya.
Imbila nsuma tayabelapo ku kutalikana, yabelapo ukwikala.”
Kabili natile, “Te mulandu ifyo winga mushinina, kuti aya fye
inshila imo ine.” Natile, “Ena. . .tekuti amonepo ubupusano.
Lesa nga talandile ku mweo wakwe, inga ine musangonshi?”

Ubushiku ubwakonkelepo yalifumine, yatile, “Cilelangisha
ico bapangilwako,” Huston Chronicle. Aletila, “Cilelanga
kufyo bapangilwako, bali no mwenso ukwiminina pafyo
baleshimikila.”

Umukote Munyina Bosworth aliishile kuli ine, ukuba mulya
mu myaka amakumi cine lubali ninshi, munyina umukote
umusuma, abikile ukuboko kwakwe ukunkumbata, atile,
“Munyina Branham,” atile, “ulenjeba tawaasuke pali cilya?”

Natile, “Awe, Munyina Bosworth. Awe, mukwai. Nsha
casuke.” Natile, “Teti cicite icisuma.” Natile, “Cilenga fye
ukulatalikishanya ilyo twafuma  kuntanshi.”  Natile,
“Ninkwata ukulongana nomba, kabili nshilefwaya ifintu
fyonaulwe filya fine.” Natile, “Muleke fye atwalilile.” Natile,
“Epela fye, ale bwata bwata fye.” Natile, “Twali bakwetepo
kale, kabili tacicita ubusuma ukulanda kuli bena.” Natile,
“Bali no kutwalilila, ukuba palwabo beka.” Natile, “Nga limo
bali pokelele amano aya kwishiba Icine kabili elyo tekuti ba
Cipokelele, Baibele yatila naba toloka umushilwa wa
kupatukanya kabili tabakatale ukulekelelwa muli cino icalo
nangu mu calo icikesa. Bala Ciita ‘Iciwa’ kabili teti baleke.
Bali ikatwa no mupashi wa bukapepa uwaba ni Ciwa.”

Nibanga abaishiba ici ukuba icishinka, ukuti umupashi
wakwa ciwa wa bukapepa? Eeh, mukwai, ukuba fye ba
kasunga wa mafunde nge fyo bengaba. Kabili eico kanshi ico
tacaceenda bwino sana ilyo nacitila “abakusunga amafunde,”
lelo ico cishinka. “Ukukwata imimonekele yabukapepa lelo
ukukana Amaka yabuko.” Ico cishinka. Ifishibilo ne
fisungusho efishininkisha Lesa, lyonse. Kabili Atile mu nshiku
shakulekelesha cili no kuba icintu cimo cine. Kabili moneni!

Umukote Munyina Bosworth, Ine...ali no kwisa naine,
kabili alemoneka ngo wanaka; abwelele ukufuma ku Japan,
nga aciba kuno. Ali nokuyaba kulya ku Lubbock naine. Kabili
eico ali ni. . .aiketwe ne inono, impepo ibi, eico afilwa ukwisa
kuli uyu, ena no mukashi wakwe. Kabili eico ena. . .

Bonse batontonkenye alemoneka nga Caleb. Aliiminine
palya, atile, “Cisuma, Munyina Branham,” (kulya kwine
ukumoneka ukwacindama, namwishiba), atile, “lekeni ine
ndeya ncicite” kabili atile, “nga taulefwaya ukucicita.”

Natile, “O Munyina Bosworth, ine-nshilefwaya iwe
ukucicita. Kuti waya mukutalikisha.”

Atile, “Tapabe ne shiwi nangu limo ilya kutalikishanya.”

Nomba, ilyo fye nshilaisala, kutikeni kuli ici. Aliile kulya.
Natile, “Nga tawacitefitala, cili fye.”

Atile, “Ndelaya ukukana citefitala.”

Impendwa ya bantu ukulingana ne myanda amakumi
yatatu abalongene kuli cilye cikulwa bulya bushiku. Munyina
Wood, uwikele kuno lubali, epo ali ilya inshita, kabili aliikele
muli cilye cikulwa. Kabili Ine. . .

Umwana wandi umulumendo atile, atemwa. .. Umukashi
wandi atile, “Tawaeko mukulongana kulya?”

Natile, “Iyoo. Teti njeko kulya no kubomfwa
baletalikishanya. Iyoo, mukwai. Teti njeko kulya no kuya
muku cumfwako.”

Ilyo yafikile inshita ya bushiku, Icintu cimo catile, “Kabiye
kulya.”

Naninine taxi, na munyina, kabili no mukashi wandi na
bana bandi, twaliile kulya. Kabili naliile mulya mucipinda mu
cipinda ca makumi yatatu, apatali nga filya, kabili naliikele
panshi.

Umukote Munyina Bosworth aliile kulya nga umo umukote
uwacindama, namwishiba. Ali lembele yamo...Akwete
amabulayo ayapusana aya mu Baibele imyanda amakumi
mutanda eyo alembele ukufuma mulya. Atile, “Nomba, Doctor
Best, nga kuti waisa kuno no kusenda yamo amabulayo no
kuya kanya ukupitila muli Baibele. Yonse aya amabulayo yaba
mu Baibele, ukukuma kuli Yesu Kristu ukuposha abalwele
muli buno bushiku. Nga kuti wasenda bumo pali aya
amabulayo kabili, ukupitila muli Baibele, ukuyasusha yena na
Baibele, nalaikala panshi, nalakuposha mu kuboko kobe, no
kutila, ‘nulungika.””

Atile, “Nala bombela pali co nga naya palya!” Alefwaya
ukulekelesha pakuti enga tulila pali Munyina Bosworth,
mwamona.

Eico Munyina Bosworth atile, “Cisuma, Munyina Best, nala
kwipusha limo, kabili nga walanjasuka ‘eeh’ atemwa ‘iyoo’,”
natile, “twalapwisha fye ukulanshanya nomba line.”

Kabili atile-atile, “Nala bombela pali ico!”
Alipwishe ba moderator nga kuti amwipusha. Atile, “Eeh.”

Atile, “Munyina Best, bushe amashina yakulubula yakwa
Yehovah ya kumine kuli Yesu? “Eeh’ atemwa ‘iyoo’?”

Ici calibombele. Cali empela. Ndemweba, naumfwile fye
icintu cimo ukulaenda fye muli ine. Nshatontonkenye pali
cilya, ine, mwamona. Kabili natontonkenye, “Owe, iyee, teti
asuke! Cilya capwisha ici.”

Atile, “Cisuma, Doctor Best, Na-nasunguka.”

Atile, “Nalabombela pali ico!”

Atile, “Nasunguka ukuti teti wasuke ilipusho lyandi ilya
naka sana.” Ali fye uwatalala nge cibimbi, kabili aliishibe apo
aiminine. Eico kanshi aikele fye palya nalilye Lembo.

Atile, “Bula ba mineti obe amakumi yatatu, nalaasuka ico
panumal!”

Kabili umukote Munyina Bosworth alikele palya no
kusenda lilye Lembo no kukaka ulya muntu mu cifulo
camusango wakutila mpaka pa cinso cakwe pali kashike sana
kuti waambushapo na matches pena, mupepi.

Aliimine ukufuma palya, nafulwa, no kuposa amapepala
palya panshi, aliile palya no kushimikila imbila iyawama iya
Campbellite. Nali Baptist, nalishiba ifyo bacetekela.
Tatalile. .. Aleshimikila palwa kubuka kubafwa, “ilyo ici
cifwa cikafwikwa icishifwa,” elyo tukakwata ukuposha kwa
Bulesa.” Yangu, yee! Cinshi twinga fwaila ukuposha kwa
Bulesa panuma ilyo tatulefwa (“ilyo ici cifwa cafwala
icishifwa,” ukubuka kwa bafwa)? Ali twishike ne cisungusho
ico Yesu acitile pali Lazarus, atile, “Alifwile na kabili, kabili
cilya cali icintu fye ca pa kashita.” Mwamona?

Kabili ilyo apwile filya fine, atile, “Leteni nomba uyo
kondapa wa Bulesa kabili lekeni mumone ukubombal!”

Balikwete ukoba panono nomba. Munyina Bosworth atile,
“Naumpapusha iwe, Munyina Best, tawaswikepo nelipusho
nangu limo payo nacikwipusha.”

Kabili eico alifulilwe sana nomba, atile, “Leteni uyo
kondapa wa Bulesa kabili lekeni mumone ine ukubombal!”

Atile, “Munyina Best, bushe walicetekela mu bantu
ukupusushiwa?”

Atile, “Mu cine!”

Atile, “Bushe kuti watemwa ukwitwa kapususha wa
Bulesa?”

Atile, “Awe nakalya.”

“Nangu. . .Ico teti cikulenge kapususha wa Bulesa pantu
washimikile ipusukilo lya mweo.”

Atile, “Awe, nakalya!”

Atile, “Neci tacilelenga Munyina Branham kondapa wa
Bulesa pa kushimikila ukuposha kwa Bulesa ku mubili. Tali ni
kondapa wa Bulesa, asontelela fye abantu kuli Yesu Kristu.”

Kabili atile, “Muleteni kuno, ka mumone ine ukubomba!
Kamone abantu abo aposeshe ilelo kabili nalamweba nga kuti
na ci Cetekela nangu iyoo.”

Munyina Bosworth atile, “Munyina Best, ico cileumfwika
ngo mulandu umbi pa Kalbale, ‘Ikila pa Lupanda kabili twala
Kucetekela.”” Mwamona?

Kabili eico, owe, mune, ali landikishe nganshi. Atile, “Ka
mumone alebomba! Kamumone alebomba!” Ama moderators
bali mulengele ukwikala panshi. Aendele ukuya kulya, kabili
pali kashimikila wa Pentecost uwaiminine palya, amumenye
fye kuntanshi konse kulya. Kabili eico bali mwiminike nomba.
(Eico Munyina Bosworth atile, “Kuno, kuno! Iyoo, iyoo”) Eico
ama moderators bamulengele ukwikala panshi.

Raymond Richey aliminine, atile, “Bushe iyi emibele ya
Kulongana kwa ba Southern Baptist?” Atile, “Imwe
bakashimikila ba Baptist, bushe Ukulongana kwa ba Southern

Baptist ekwatumine uyu mwaume kuno kuntu nangu aishile
fye palwakwe?” Balifililwe ukwasuka. Atile, “Nacikwipusha!”
Alibeshibe, bonse fye.

Batile, “Aishile palwakwe.” Pantu naliishiba ukutila ba
Baptist balicetekela mukuposha kwa Bulesa, nabo. Eico kanshi
atile, “Eshile palwakwe.”

i

Eico kanshi ifi efyacitike nomba. Elyo Munyina Bosworth
atile, “Ninjishiba Munyina Branham ali mukulongana muno,
nga alefwaya ukwisa kabili no kusalanganya ibumba, cisuma
sana.”

Eico Howard atile, “Ikala ifyo fine!”
Natile, “Nalaikala fino fine.”

Kabili ilyo line fye Icintu cimo caliishile mupepi,
ukutendeka ukulashinguluka mumbali, kabili naliishibe Cali
ni Malaika wakwa Shikulu, atile “Ima!”

Nalimo abantu imyanda isano babikile amaboko yabo
capamo nge fi, bapangile apakupita, ukwisa fika kulya
kuntanshi.

Natile, “Mwe fibusa, nshili kondapa wa Bulesa. Ndi
munyinenwe.” Natile, “Munyina Best, ukwabula na...”
Atemwa, “Munyina Best,” natile, “ukwabula ukukususha iwe,
munyinane, nakalya. Walikwata insambu ku kushininwa kobe,
naine cimo cine.” Natile, “pantu, wamona wacifilwa
ukushininkisha cilya, uku komaila kobe, kuli Munyina
Bosworth. Nangula kuti wacicita kuli onse uyo uwabelenga
bwino mu Baibele, uwaishiba ifyo fintu.” Kabili natile, “Kabili
nga ni pakuposha abantu, teti mbaposhe, Munyina Best. Lelo
ndi muno cila nshita ya bushiku, nga ulefwaya ukumona
Shikulu ukubomba ifisungusho, kuti waisa. Alecicita cila
nshita ya bushiku.”

Kabili atile, “Ndefwaya ukukumona uleposha umuntu umo
kabili uleke ine mbamone! Kuti waba fimba pa menso ne
micitile yobe, lelo” atile “Kuti natemwa ukucimona mumwaka
ukutula apa!”

Natile, “Cisuma, kuti wakwata insambu ya kubamona,
Munyina Best.”

Atile, “Tapali nangu cimo lelo imwe mwe bumba lya
tumpa yaba kakunkuluka ba mushilo aba cetekela mu fintu
ifya musango nga ulya. Ba Baptist tabacetekela mufya
buwelewele ngo bu.”

Munyina Bosworth atile, “Pakashita fye.” Atile, “Nibanga
abantu abali uko, muli uku kulongana pa milungu ibili muno,
ukuiminina mu busuma ukwiminina neshi nkuta ishisuma isha
ba Baptist muno mu Houston, abo abangashininkisha ukuti

namuposhiwa na Lesa Impalume ilyo Munyina Branham
abelela kuno?” Kabili ukucila imyanda itatu baliiminine. Atile,
“Nga aba apa?”

Atile, “Bena teba Baptist!” Atile,”Uuli onse kuti apelo
bunte pali conse, ico naco tacilecilenga ukuba icalungama!”

Atile, “Icebo cakwa Lesa ciletila cishinka, kabili teti
ukanye cilya. Kabili na bantu baletila cishinka, kabili teti
ucibweseshe panuma cilya. Eico uli no kucita shani pali
Cena?” Mwamona, ifyo fine.

Natile, “Munyina Best, nsosa fye Icine. Kabili nga ndi
wacishinka, Lesa ali uwa kumako ku kushininkisha Icine.”
Natile, “Nga Taba. . .Nga cakuti teti ashininkishe Icine, ninshi
Taba ni Lesa.” Kabili natile, “Nshiposha abantu. Nafyelwe ne
ca-neca bupe ku kumona ifintu, ukufimona filecitika.” Natile,
“Ninjishiba taba ng’'umfwa, lelo tapali ifyo ninga cita ukucila
ukufikilisha ukushininwa kwa mutima wandi.” Natile,
“Nalicetekela ukutila Yesu Kristu alibuka ku bafwa. Kabili
nga cakutila Umupashi uwisa no kulanga ifimonwa na
fimbipo, nga pali ilipusho pali ici, ukese no kusanga.” Natile,
“Epela fye.” Lelo natile, “Lelo palwandi, teti ncite akantu ne
mwine neka.” Kabili natile, “Nga nalande Cine, Lesa ali uwa
kumako kuli ine, ku kuba kambone ukutila Ici ca cine.”

Kabili pali ilya ine inshita, Icintu cimo calipitile,
“Whoooossssh! Uyu pano Aleisa, ukwisa fye palya pene. Kabili
Akabungwe Akakopa aka America, ba Douglas Studio mu
Houston, Texas, paku kwata camera iikulu baliikele mulya
(bali babinda uku kopa ifikope), akopele icikope.

Ilyo bali mulya ukusenda ifikope fya Ba Best, kabili
ena-ena atile, ilyo nshilaya kulya, atile, “Loleleni pali mineti!
Ninkwata icakukukopelako iciitwa [six glossies-kel.] icileisa
kuno!” Atile, “Pano, nkopa ine nomba!” Kabili alibikile
umunwe wakwe pa mona wakwa ulya umuntu uwashila
umukote nga filya, atile, “Nomba nkopa!” Kabili bali citile.
Kabili ali fungile amakofi no kuyabika pa mulu, atile, “Nomba
nkopa!” Kabili bali kopele filya fine. Elyo acitile nge fi,
ukuiteyanya ku ku kopwa kwakwe.” Atile, “Uli no kumona ici
muli magazine yandi!” Nga filya.

Munyina Bosworth aliimine palya kabili tasoselepo
akantu. Elyo bakopele fye icikope ca Ici.

Pakubwelela ku ng’anda mu musebo lilya ubushiku,
(umulumendo Katolika ali cikopele), atile kuli uyu umbi
umulumendo, atile, “Cinshi uletontonkanya pali Cilya?”

Atile, “Ninjishiba na cimwebaula. Cilye cibukulo ica
cifuma pa mukoshi wakwa ulya mwanakashi, natile
acimufimba.” Atile, “Limbi naciluba pali cilya.”

Atile, “Finshi uletontonkanya pali cilye cikope?”

“Nshishibe.”

Baliibikile muli acid. Ici pano icikope cakwe, kuti
wamwipusha nga ulefwaya. Aile ku ng’anda, aliikele kulya
kabili alipepeele no mushanga. Aliingile no kuya fumya imo
yakwa Munyina Bosworth, tapali akantu. Afumishe yabili,
yatatu, yane, yasano, mutanda, kabili yonse fye tapali nangu
kamo. Lesa tekuti asuminishe icikope ca muntu Wakwe
umukote uwashila ukwiminina palya naulya bumbi munda, no
mona wakwe, nangu ukuboko, ikofi iletutuma pe samba lya
mona wakwe nga filya. Tekuti acisuminishe.

Balifumishe naimbi, kabili palya epo Cali umuntu
umutima walilekele ukutunta, balilandile, lilya mu nshita ya
bushiku.

Kabili balitumine uyu negative ku Washington D.C. Cali
yambwilweko, no kucibweseshamo.

Kabili George J. Lacy, umukalamba wa F.B.I. mu
kufwatikisha iminwe ne nkalata sha milandu, kabili na
fimbipo, umo pa baishibisha uwabapo mu calo conse,
balimutwele kulya kabili aikalilepo inshiku shibili pali cena
ku kwesha camera, ama lubuuto, na fyonse fye. Kabili ilyo
twaishile mulya mu cungulo, atile, “Reverand Branham, naine,
nalekususha.” Atile, “Kabili natile cali kwishiba imibele ya
muntu, umo muntu atile bali ya mwene ayo ama Lubuuto
kabili ne fintu ifya musango uyo.” Kabili atile, “Nawishiba,
bumbi munda umukote alelanda ukuti” (apilibwile
ushacetekela) “‘filya fikope ukushinguluka, cilye cishilwa ca
lubuuto ukushinguluka Kristu, ukushinguluka abashila,’ atile,
‘cilya cali fye ukwishiba imibele ya muntu.”” Lelo atile,
“Reverand Branham, ilinso lya fyela ya iyi camera teti isende
imibele ya muntu [psychology-Kel.]! Ulubuuto lwalisanike
mukati ka cakukopelako, atemwa yasanike negative, kabili Ici
caishilebapo.” Kabili atile. . .

Naliipela kuli bena. Atile, “Yangu, batata, bushe na
mwishiba umutengo wa ico?”

Kabili natile, “Tekuli ine, munyina, tekuli ine.” Kabili eico
atile. ..

Pantu, tacakatale ukubomba ilyo ucili no mweo, lelo
ubushiku bumbi, ngo bwikashi bwa twalilila kabili no bwina
Kristu epo bucili, pali cimo icikacitika pali ici.

Eico, mwe fibusa, muno bushiku, nga cakuti uku
ekulongana kwesu ukwa kulekelesha pano pe sonde, imwe na
ine natwikala mu Cinso cakwa Lesa impalume. Ubunte bwandi
bwa cine. Ifintu, ifingi sana, kuti casenda amabuku ayakulu
mu kubulemba, lelo ndefwaya imwe mwishibe.

Ni banga muno abatala (ukwabula icikope) balimona
Ulubuuto Ulwine ukwimina palya epo naleshimikila? Imyeni

amaboko yenu, mu cikulwa conse, uuli onse uwa Lumonapo.
Mwamona, nalimo cine konsekonse nangu amaboko ikumi
abekele muno.

Muleti, “Kuti-kuti ba Lumona kabili ine ukwabula uku
Lumona?” Eeh, mukwai.

Lulya-lulya Lutanda ulo abaume bamano balekonka,
balipitile pa fyakumwenako fyonse kabili tapali nangu umo
uwa Lumwene kano bena. Bena fye beka eba Lumwene.

Eliya aliiminine palya ukulolekesha pali bonse balya
baceleta pa mulilo, kabili na fyonse fye. Kabili Gehazi
alolekeshe mu mbali, tabamwene ukuli konse. Lesa Atile,
“Mwisule amenso yakwe pakuti amone.” Kabili alibamwene,
mwamona. Lelo ali umulumendo umusuma, aliiminine palya
ukulolekesha mu mbali, lelo tacimwene. Mu cine. Calipelwa kuli
bamo ukumona, kabili bamo ukuti bemona. Kabili ico cishinka.

Lelo nomba imwe mwe bashatala amu Lumona, tamwatala
amu Lumona, kabili na imwe mwe ba Lumonapo na menso yenu
ayacifyalilwa kabili tamwatala amumonapo icikope, lelo abo
bamona icikope balikwata ukushininkisha ukukalamba ukucila
imwe mwe ba Lumonapo na menso yenu ayacifyalilwa. Pantu
imwe, na menso yenu ayacifyalilwa, limbi kuti mwalubantika,
limbi cali cakwelenganya. Bushe ico cishinka? Lelo Cilya te
cakwelenganya, Cilya ca Cine, apo abafya science bashininkisha
ukutila Cilya Ca Cine. Eico Shikulu Yesu nacite ci.

“Nomba muletontonkanya ukuti Cinshi kanshi,” mwatile,
“Munyina Branham?”

Ndecetekela ukuti Ni Ntumba ya Mulilo imo ine
iyatungulwile abana ba Israel ukufuma ku Egypt ukuya ku
Palestine. Ndecetekela Ena ni Malaika wa Lubuuto umo wine
uwaishile mu-mucifungo no kwisa kuli Petro washila no
kumukumya, kabili aile pa ntanshi no kwisula icibi kabili no
kumubika mulya mu kati ka lubuuto. Kabili ndecetekela ukuti
Ni Yesu Kristu umo wine mailo, ilelo, no muyayaya. Ameni! Ni
Yesu umo wine ilelo ulya walipo mailo. Ali no kuba
umuyayaya Yesu umo wine.

Kabili ilyo ncili ndelenda pali Cena, lulya Lubuuto lumo
Ilwine ululi pali cilya cikope ali pa...naiminina te kucila
amafiti yabili ukufuma apo njiminine ino ine nshita. Cishinka
ico. Teti Ncimone na yandi-na menso yandi, lelo ninjishiba
naCiminina pano. Ninjishiba Cilepalama ku mbali yandi ino
ine nshita. Owe! Nga kuti mwaishiba ubupusano ilyo amaka
yakwa Lesa Impalume yaikata, kabili ifyo fintu fimoneka
ifyapusana!

Ico cakushinina ku uuli onse. Nga nshacipepela abalwele,
nga nacipanga umulandu. Lelo ifimonwa filelebela pa bantu.
Uh-huh. Lesa naishiba. Nshaite umulongo wamapepo,
nalamuleka mwikale umo mwine. Nibanga imwe mwe bantu

abashikwete amakadi ya mapepo? Katumone ukuboko kwenu.
Umo umuntu uushikwete ikadi lye pepo, takwete ikadi lye
pepo?

Umukashana umusweshi uwikele muno, nimona wacimya
amaboko yobe. Bushe cishinka ico? Wiminine fye pa kutila
ningalanda naiwe weka pali mineti fye umo. Nshishibe ifyo
Umupashi wa Mushilo uli no kulanda, lelo ulelolesha kuli ine
mucine nganshi. Taukwete ikadi lya kupepelwapo? Nga cakuti
Lesa Impalume kuti ansokolwela icilekucusha. . .Ndecita fye
ici pa kutampa, pakuti fye ntendeke. Bushe ulecetekela ine
ukuba... Nawishiba tapaba nangu cimo...tapaba akantu
nangu kamo akasuma pali ine. Ngoli umwanakashi uwaupwa,
teti ncile pa mulume obe. Ndi fye umuntu. Lelo Yesu Kristu
Mwana wakwa Lesa, kabili Alituma Umupashi Wakwe ku
kushininkisha ifi fintu.

Nga cakutila Lesa alanjeba icilubene kuli iwe (kabili
nawishiba tapali inshila iyo ine ningeshibilamo iwe nakalya),
walacetekela no mutima obe onse? [Nkashi alelanda-Ka.] Lesa
akupale. Kanshi ukubutukisha kwa mulopa nakufuma pali
iwe. Ico eco wakwete. Bushe tacaciba icishinka ico? Kanshi
ikala panshi.

Ucetekele fye ico umuku fye umo! Ndekonkomesha uuli
onse ku ku Cicetekela.

Lolesha kuno, leka nkwebe icintu cimo. Martha, ukwisa
kuli Shikulu Yesu. Cilye cabupe nga tacatalile ukubomba. . .
Lelo Tata ali Mulangishe kale ico Ali no kucita. Nga tacatalile
ukubomba. Lelo atile, “Shikulu, Ine...Nga eko Mwali kuno,
ndume yandi nga tafwile.” Atile, “Lelo ninjishiba ukuti nangu
nomba icili conse ico Mwingalomba Lesa, Lesa alacipela kuli
Imwe.”

Atile, “Nine Ukubuka kabili Ubumi, uyo uwacetekela muli
Ine nangu alifwile, lelo akaba no mweo. Kabili uyo onse uuli
no mweo Kkabili acetekela muli Ine takatale ukufwa.
Ulecetekela iwe ici?”

Kutikeni kufyo asosele. Atile, “Eeh, Shikulu. Nincetekela
ukuti icili conse ico Mwalanda cena Cacine. Ndecetekela
Nimwe Umwana wakwa Lesa uwali no kwisa mu calo.” Uku
ekwali ukupalamina kwakwe, mukwicefya.

Uleumfwa fimbi, teifyo fine, mukashana? Yeah. Ico
cishinka.

Uyo mukashana umunono uwikele apo pene, apo mupepi
naiwe, nao, alecula na arthritis kabili ubwafya bwa canakashi.
Bushe ico te cishinka, mukashana? Iminina fye pali mineti,
mukashana umunono ne ndeleshi iyakashika kweka. Waciba
mupepi sana, icimonwa caisa kuli iwe. Arthritis, ubwafya bwa
canakshi. Bushe cishinka ico? Kabili icintu cimbi mu bumi
bobe (walikwata ka-ningile ukukulolekesha iwe bwino bwino):

walikwata ukusakamikwa ukwingi mu bumi bobe, amafya
ayengi. Kabili nobo bwafya ni pa mulandu wa mutemwikwa
obe, mulume obe. Nicakolwa. Teti aye mu kupepa. Nga
cishinka ico, imya ukuboko kobe. Lesa akupale, namayo.
Kabiye ku ng’anda nomba nokupokelela amapalo yobe.
Nauposhiwa, napesa ulubuuto pali iwe.

Umwaume uwikele mupepi fye, nao, uuli apo. Iwe,
mukwai, naucetekela no mutima obe onse? Walilufya ilyano
lyobe limo, kabili neli lyano lya kununsha. Bushe tecishinka
ico? Nga cakuti efyo, sokonesha ukuboko kobe. Bika ukuboko
kobe ukufika pakanwa kobe nge fi, utile, “Shikulu Yesu, nde
Mucetekela no mutima wandi onse.” [munyina atila, “Shikulu
Yesu, nde Mucetekela no mutima wandi onse.”-Ka.] Lesa
akupale. Kabiye nomba, kabili walapokelela ukuposhiwa
kobe.

Kwateni icitetekelo muli Lesa! Cinshi eco imwe bonse
muletontonkanyapo pali Cena, kunuma uko lubali?
Mulecetekela? Peleni umucinshi!

Pali umukashana naikala ukokwine kunuma ulubali lwa
uko ku cifutu. Ndemona lulya Lubuuto lulepelela pa mulu
wakwe. Enshila fye yeka iyo ningalandilamo ifyo cena cili,
lulya Lubuuto ukupelela. Ulu Lubuuto ululi pano pene
lulepelela pa mulu wa mukashana. Limbi fye muli mineti, nga
kuti namona ni cinshi. Aletila cilete...Umukashana alecula
no-nobwafya bwa mutima. Aleloleshe fye kuli ine wine.

Kabili no mulume wakwe naikala mupepi naena. Kabili
umulume wakwe nakwata amalwele yamo, alwala fye,
ukukana umfwa bwino, ukulwala. Bushe ico te cishinka,
mukwai? Imya amaboko yobe pa mulu nga cacine co. Cishinka,
niwe, mukashana, ne mnsalu inono mu mukoshi umo.
Umwaume, tecishinka ico? Bushe tawacila umfwa fye ububi
ilelo? Naukwata ukumfwo bubi munda yobe, umwaume.
Cishinka ico.

Bonse namucetekela ne mitima yenu yonse, bonse babili?
Mulecisumina? Mukwai, nde mweba, naimwe bene, ndemona
(imwe no kuboko kwenu pa mulu) umusango wakupeepa. Leka
ukucite co. Upeepa kaponda, taulingile ukulacita ico, cila
kulwalika. Bushe tecishinka ico? Nga cakutila efyo, sokonya
ukuboko kobe nge fi. Ico ecilekucusha. Calibipa pa
mishipeshipe yobe. Fipose ifyo. . .ifintu ifyabipa ukutali kabili
wika cicita na kabili, kabili uuli no kucimfya cilya no kuba
bwino, kabili no bwafya bwa mutima bwa mukashi obe
bwalafuma pali ena. Ulecetekela co? Bushe tecishinka ico? Teti
nkumone ine ukufuma kuno, kabili nawishiba ico, lelo
nausenda imishanga muli ba...mu-mu matumba yobe ku
ntanshi. Ico cishinka. Fibike panshi ifyo fintu kabili ubike
ukuboko kobe pa mukashi obe, umwebe Lesa ukutila

naufumako ku fintu ifya musango ulya, walaya ku ng’anda
umutende, iwe no mukashi obe muli no kuba bwino. Lipalwe
Ishina lyakwa Shikulu Yesu!

Namucetekela no mutima wenu onse?

Uyu umukashana uwikele pano ulelolekesha kuli ine kuno.
Iwe we uli pa...palya pa cipuna ca pantanshi pano, uwikele
apa pene. Umukashana umunono ne. . .ulelolekesha kuli ine,
uwikele apo pene. Taukwete...Naukwata ikadi lye pepo,
mukashana, apa pene? Taukwete ikadi lye pepo nangu limo?
Ulecetekela no mutima obe onse? Ulecetekela ukuti Yesu
Kristu kuti akulenga ukuba bwino?

Cinshi uletontonkanyapo pali Cena, iwe we wikele mupepi
naena? Naukwata ikadi lye pepo, umukashana? Taukwete?
Ulefwaya ukuba bwino, naiwe? Teti utemwe uye mukulya na
kabili nge fyo walelya, ubwafya bobe ubwa mumala ukupwa?
Ulecetekela Yesu Kristu alekuposha nomba? Iminina nga
ulecetekela ukutila Yesu Kristu nakuposha. Wacikwata
ifilonda mu mala, teifyo fine? Cacitike pa mulandu wa
kusakamikwa. Wali sakamikwa panshita iitali. Maka maka
ama acids ne fintu, nangu ndepilibula filalenga acid, kabili
cilapanga ameno ukucushiwa ilyo wa byola ifyakulya fyobe
ukubwekela mukanwa kobe. Ico cacine. Eeh, mukwai. Filonda
ifyamumala (peptic ulcer-Kelula.), calikele pe samba lya mu
mala yobe. Ciloca limo limo panuma yakulya sana sana
umukate uwaocewako na butter kweka. Bushe cishinka?
Nshilebelenga amano yenu, lelo Mupashi wa Mushilo
talufyanya. Naundapwa nomba. Kabiye ku ng’anda, ube
umutende.

Cinshi mulecita kunuma uko lubali lwa uku? Imwe bamo
mwe babelele uko ukwabula ikadi lye pepo, imyeni ukuboko
kwenu. Umuntu umbi ushikwete ikadi yakupepelwapo.
Cisuma, peleni umucinshi, cetekeleni no mutima wenu onse.
Inga ulubali lwauko mu muputule? Kwateni icitetekelo muli
Lesa.

Teti ncite ici palwandi, ici caba fye ninkumbu sha maka
Yakwe ayapulamo. Mulecetekela? Kuti nalanda fye ilyo
Alenangisha. Nge fyo icitetekelo cenu...Ndesose fi ku
kusunkanya icitetekelo cenu, kabili no kumona ninshila nshi
Alantungulwila. Bushe mwalishiba uyu-uyu temunyinenwe?
Namwiminina mu Cinso Cakwe. Teine neulecita ici, citetekelo
cenu icile Cibomfya. Teti Ncibomfye. Citetekelo cenu icilecite
ci. Nshakwate nshila ya kubomfyeshamo Ici. Pali mineti fye.

Kuli ici cifutu ndemona umwaume umusweshi uwikele
palya, alemoneka ngo mukote, nafwala amagalashi. Naukwata
ikadi lye pepo, mukwai? Iminina pa nkasa shobe pali mineti.
Ulencetekela ukuba umubomfi wakwa Lesa, no mutima obe
onse? Uletontonkanya pa muntu umbi, tefyo? Nga cakuti

cishinka ico, sokonya ukuboko kobe. Tepa mulandu wakutila
nine, munyinenwe. Nomba, taukwete ikadi lye pepo. Teti pabe
inshila kuli iwe iya kuba mu mulongo, pantu taukwete ikadi
lye pepo. Nomba, nga umo wa muli imwe nakwata amakadi ye
pepo, mwi-mwi-mwiima, mwamona, pantu namukwata ishuko
lya kwisa mu mulongo.

Lelo ndemona Ulubuuto lulepelela fye pa mulu wakwe.
Tacilaisa mu cimonwa iyoo. Teti nkuposhe, munyina, teti
ncicite. Lesa fye eka ewinga cita cilya. Lelo iwe-iwe naukwata
icitetekelo, ulecetekela, kabili pali icintu cimo ica-ica cilengele
munshila imbi.

Nga cakuti Lesa Impalume alaeba uyu mwaume ifyo
ubwafya bwakwe buli, bushe bonse imwe mwalapokelela
ukuposhiwa kwenu? Pali umwaume, bwino bwino naiminina
ikumi, intamfu ikumi limo na shisano ukufuma kuli ine,
nshamumonapo mu bumi bwandi. Mwaume fye naiminina
palya. Nga cakuti Lesa Impalume alasokolola icilubene kuli
ulya mwaume, imwe bonse mulingile ukwenda ukwisa kuno
kwine umuntu umutuntulu. Finshi fimbi ifyo Lesa engacita?
Bushe cishinka ico?

Mukwai, tapali nangu cimo icilubene kuli iwe. Ul
uwanaka, ulashibuka panono mu bushiku, ukunakuka kabili
na fimbipo, lelo ubo tabuli e bwafya bobe. Ubwafya bukumine
ku mwana obe umulumendo. Kabili umwana obe umulumendo
ali mu cikulwa ca buteko, kabili aba ne mibele iyafulungana.
Bushe tecishinka ico? Sokonya ukuboko kobe nga cishinka ico.
Cishinka icine cine.

Nibanga abalecetekela nomba ukutila Yesu Kristu
Umwana wakwa Lesa naiminina pano? Natwiminine kabili
tulumbanye no kupokelela ukuposhiwa kwesu.

Lesa Impalume, Umwine wa Bumi, Kapela wa cabupe
conse icisuma, Muli pano, Shikulu Yesu Kristu umo wine, umo
wine mailo, ilelo, kabili umuyayaya.

Kabili, Satana, walibepa aba bantu inshita iitali sana,
fuma muli bena! Ndekweba ino ine inshita ukupitila muli Lesa
wa mweo Uo Icinso Cakwe cili muno nomba mu musango wa
Ntumba ya Mulilo, baleke aba bantu! Kabili fuma muli bena,
mwi Shina lyakwa Yesu Kristu!

Imwe bonse imyeni amaboko yenu no kulumbanya Lesa
kabili mupokelele ukuposhiwa kwenu, imwe bonse. [Ulukuta
lulelumbanya Lesa-Ka.] 8

